
ХАЛ¯НИ ²ИМОЯЛОВЧИ 

Конституция орқали давлат ўз 
бошқарувини енгиллаштиради, 
яъни инсон, жамият, давлат 
ўртасидаги ўзаро ҳуқуқ ва 
мажбуриятлар умумлашади ҳамда 
ҳуқуқий тартибга солинади. 
Глобаллашув даврида ҳаёт 
тез ўзгариб бормоқда. Яшаш 
тамойиллари мураккаб тус 
олаётгани сир эмас. Шу боис, 
мамлакатнинг Бош қонуни 
доимий ўзгаришда, янгиланишда 
бўлиши лозим. Агар у ҳаётий 
муносабатлардан ортда қоладиган 
бўлса, юридик кучи ва таъсирини 
йўқотади. 

Ҳар бир фуқаро Конституция унинг 
ҳаётида тўсиқ бўладиган муаммоларни 
тўғридан-тўғри ҳал қиладиган, ҳуқуқ ва 
эркинликларини таъминлаб берадиган, 
ҳақиқий маънода ҳимоячиси бўладиган 
Бош қонун эканини англаши лозим. Шу-
нингдек, Конституциянинг ҳар бир модда-
сини, нормаларини билиши ва онгли анг-
лаб етиши юзага келиши мумкин бўлган 

лари юзасидан ўтказган видеоселектор йиғилишида 
бу каби рақамларни келтирар экан, қилиниши лозим 
бўлган асосий вазифаларни белгилаб берди.

Дунё табиий ресурслари институти маълумотлари-
га кўра, 2040 йилга бориб, Ер шарида 80 фоиз аҳоли 
сув танқислигига дуч келиши, 2050 йилга келиб, дунё 
аҳолиси 10 миллиардга етиши, озиқ-овқат маҳсуло-
тига талаб 2013 йилдагига нисбатан 50 фоиз ошиши 
кутиляпти. 

Марказий Осиё мамлакатлари ҳудудида сув етиш-
мовчилиги мунтазам кузатилган. Минтақадаги дастлаб-
ки йирик шаҳарлар — Самарқанд ва Бухоро Зарафшон 
дарёси, Урганч ва Хива Амударё, Фарғона ёки Ахсикент 
Сирдарё бўйида барпо бўлгани ҳам бежиз эмас. Чунки 
бу ҳудудларда сув ҳамма нарсани белгилаган, деҳқон-
чилик турмуш тарзи ва озиқ-овқат ҳамда атроф-муҳит 
билан узвий боғлиқ бўлган. Шунинг учун ҳам аҳоли фа-
қат сув бўлган жойларда яшаб келган. 

Таассурот

Ўтган ҳафтада Ўзбекистон — Озарбайжон нодавлат нотижорат 
ташкилотлари биринчи ҳамкорлик форуми бўлиб ўтди. 
Озарбайжонда ўтказилган анжуманда Ўзбекистоннинг қатор 
нодавлат нотижорат ташкилотлари раҳбарлари ҳамда оммавий 
ахборот воситалари вакиллари иштирок этди.

Бугунги кунда Ўзбекистон ва Озарбай-
жон алоқалари ҳар томонлама ривожла-
ниб, кенгайиб бормоқда. Бунда икки дав-
лат раҳбарларининг ташаббус ва ғоялари 
асосидаги саъй-ҳаракатлар жуда катта 
аҳамият касб этяпти.

Ўзбек ва озар халқи азалдан дўст. Дини 
бир, тили, анъаналари ўхшаш ва муш-

тарак. Кейинги йилларда умумий уйғун-
ликдаги ана шу алоқалар жадал суръат 
билан янги босқичга кўтарилди. Сиёсий, 
иқтисодий, маданий, ижтимоий муноса-
батлар янада мустаҳкамланди. Олди-сот-
ди, борди-келди кўпайди. Муносабатлар, 
мулоқотлар майдони кенгайди ва жараён 
изчиллик билан давом этмоқда. 

“Ўзбекистон – 2030” стратегияси

ИМТИ²ОНГА ЭМАС, ²АЁТГА 
ТАЙЁРЛАЙДИГАН МАКТАБЛАР

Унга мувофиқ, халқаро тажрибани ўр-
ганиш, ўқитиш тизими ривожланган дав-
латларнинг энг яхши, мамлакатимиз ижти-
моий-иқтисодий ўзига хослигини ифода эта 
оладиган жиҳатларни жорий этиш таълим-
даги ислоҳотларнинг муҳим қисми бўлиб 
қолмоқда. Ишлаб чиқилган аниқ механизм-
лар асосида бу борада муайян ишлар қи-

линмоқда. Хусусан, ўқитиш тизими юқори 
баҳоланадиган Финляндия, Сингапур, Буюк 
Британия, Жанубий Корея, Япония каби 
давлатлар таълимининг энг афзал жиҳат-
лари ўрганилмоқда. Уларни мамлакати-
мизда жорий этишнинг муқобил йўллари 
ишлаб чиқилмоқда.

мустаҳкам қўрғон
8 ДЕКАБРЬ – ªЗБЕКИСТОН 

РЕСПУБЛИКАСИ КОНСТИТУЦИЯСИ КУНИ

Ўзбекистон – Озарбайжон: 
ДªСТЛИК ВА ¯АРДОШЛИК 
АЛО¯АЛАРИ ²АР ЖАБ²АДА 
ИЗЧИЛЛИК КАСБ ЭТГАН

Кун мавзуси

ОҚИБАТИ ҚАНДАЙ БЎЛАДИ, 
НИМАЛАРНИ КУТИШ МУМКИН?

Қиш фасли бошланди. Одатда 
совуқ ҳарорат ва ёғингарчилик 
билан кечадиган мавсум йил 
сайин илиқлашиб бормоқда. 
Куз ойларида ҳам ёғингарчилик 
нисбатан кам кузатилди. Бу 
совуқни хуш кўрмайдиганлар 
учун айни муддаодек. Бошқа 
томондан, глобал иқлим 
ўзгаришлари оқибатлари 
сайёрамиз учун жиддий хавфга 
айланаётгани ташвишга солади. 
Айниқса, Орол муаммоси 
сабаб Марказий Осиёда вазият 
кескинлашиб бормоқда. 
Минтақада ҳаво ҳарорати 
ошиши жаҳондаги ўртача 
кўрсаткичдан икки баробар 
кўп. Фавқулодда иссиқ кунлар 
сони ҳам икки карра ортиб, 
музликлар майдонининг учдан 
бир қисми йўқолган.

Бугуннинг гапи

ЭКИНЛАР ХАРИТАСИДАГИ 
АЗАЛИЙ НЕЪМАТЛАР

Шундай долзарб муаммолар БМТ 
Иқлим ўзгариши бўйича конферен-
цияси (COP28) иштирокчиларини яна 
бир нуқтада жамлади. Улар жорий йил 
30 ноябрь — 12 декабрь кунлари Ду-
бай шаҳрида бўлиб ўтаётган 28-кон-
ференция доирасидаги Иқлим бўйича 
жаҳон саммитида экологик муаммо-
ларни чуқур муҳокама қилиб, аниқ 
таклифларни илгари суряпти. Давла-
тимиз раҳбари 1 декабрь куни бўлиб 
ўтган конференциянинг асосий ялпи 
сессиясида иштирок этар экан, иқлим 
ўзгаришининг салбий оқибатлари бар-
қарор ривожланиш йўлида энг асосий 
таҳдидга айланганини таъкидлади.

Бу таҳдид барча давлатларга бир-
дек хавф солмоқда. Бир вақтлар 

 айрим мамлакатлардагина кузатил-
ган иқлим муаммолари бугунга ке-
либ, сайёрамизни қамраб олмоқда. 
Ҳар бир давлат бу борада бир-бири-
га боғлиқ бўлгани ҳолда ечимларни 
ҳам, кураш чора-тадбирларини ҳам 
биргаликда излашига тўғри келяпти. 
Бу муаммоларнинг асосий қисми эса, 
аввало, озиқ-овқат хавфсизлигига бо-
риб тақалади. Боиси, ҳаво ҳарорати 
ўзгаришидан тортиб, сув тақчиллиги, 
чўлланиш, қурғоқчилик, атмосфера 
ифлосланиши каби омилларнинг бари 
бевосита озиқ-овқат маҳсулотлари 
етиштиришда қийинчиликларни юзага 
келтирмоқда. 

Мамлакатимиздаги ҳар бир фуқарога ўз салоҳиятини  
рўёбга чиқариши учун муносиб шароит яратиш масаласи 

“Ўзбекистон – 2030” стратегиясидан ҳам жой олди. 

Мамлакатимиздаги сув ресурсларининг 20 фоизи ўзимизда, катта қисми 
қўшни давлатларда шаклланади. Иқлим ўзгариши оқибатида сув манбалари 
йил сайин камайиб бормоқда. Трансчегаравий дарёларни бошқариш бўйича 
вазият ҳам жиддий. Буларнинг таъсирида 2030 йилга бориб, юртимиздаги 
сув танқислиги 15 миллиард куб метрга етиши прогноз қилиняпти.

Ўзгаришлар шукуҳи

ТЕЗ, ¯УЛАЙ, СОДДА 
ВА ШАФФОФ

Ўзбек-қирғиз чегара-божхона 
постларидаги бугунги ҳолатни 

шундай баҳолаш мумкин
Жорий йил сентябрь ойининг илк кунидан бошлаб,  

Ўзбекистон — Қирғизистон чегара-божхона постларида қўшимча 
ўтиш пунктлари очилди, ID карта билан ўтиш тартиби йўлга 

қўйилди. Айни кунда икки давлат ҳудудига кириш, чиқиш, транзит 
ўтиш, ҳаракатланиш ва унда бўлиб туриш учун идентификация 

картасидан фойдаланилаётгани туфайли давлат чегарасини кесиб 
ўтиш тизими янада соддалашди.

Давоми 3-бетда Давоми 4-бетда

Давоми 2-бетда

Давоми 5-бетда
Давоми 5-бетда

Давоми 4-бетда

ЕРГА МУНОСАБАТИМИЗ 
ЎЗГАРМАСА

тўсиқларни енгиб ўтишда асосий кўмакчи 
бўлишини тушуниши керак.

Дунё конституциялари доимий янги-
ланишлар мавжида ривожланиб, муҳим 
ҳаётий муносабатларни, инсонларнинг 
янги ҳуқуқ ва мажбуриятлар тизгинини 
тартибга солиб боради. 

сув ишлатиляпти. Бунга сувни тўғри бошқариш, исроф 
қилмаслик ҳисобига эришиляпти.

Президентимиз жорий йилнинг 29 ноябрь куни 
қишлоқ хўжалигида сув ресурсларидан оқилона фой-
даланиш ва йўқотишларни камайтириш чора-тадбир-

Юртимиздаги жами сув ресурсининг 90 фоизи қиш-
лоқ хўжалигида сарфланяпти. Масалан, бир гектар 
пахта майдонини суғориш учун йилига 10-11 минг куб 
метр сув сарфлангани ҳолда, иқлими ва ери бизни-
кига ўхшаш мамлакатларда бундан 2-3 баробар кам 

Атроф-муҳит инсон саломатлиги ва ҳаёти-
га таъсир қилувчи муҳим омил. БМТ маълу-
мотларига кўра, инсон саломатлиги кўп жи-
ҳатдан атроф-муҳит ҳолатига боғлиқ. Қулай 
атроф-муҳит табиий захиралар қисқараётган, 
глобал иқлим ўзгариши, экология ва табиат 
билан боғлиқ муаммолар инсоният келажа-
гига таҳдид солаётган ҳозирги даврда янада 
долзарб аҳамият касб этмоқда. 

Шу боис, кўпгина ривожланган давлатлар-
да ушбу муаммо кенг муҳокама этилмоқда 
ҳамда конституцияларга экология, атроф-
муҳит муҳофазасига оид янги нормалар ки-
ритилмоқда. Янги таҳрирдаги Конституция-
мизда ҳам фуқароларнинг қулай экологик 
муҳитда яшаш, табиий ресурсларга, улардан 
оқилона фойдаланишга бўлган ҳуқуқи мус-
таҳкамлангани, улар давлат муҳофазасида 
экани кафолатланган. 

Масалан, унда ҳар ким қулай атроф-му-
ҳитга, унинг ҳолати тўғрисидаги ишончли ах-
боротга эга бўлиш ҳуқуқига эгалиги, давлат 
фуқароларнинг экологик ҳуқуқларини таъ-
минлаш ва атроф-муҳитга зарарли таъсир 
кўрсатилишига йўл қўймаслик мақсадида ша-
ҳарсозлик фаолияти соҳасида жамоатчилик 
назоратини амалга ошириш учун шарт-ша-
роитлар яратиши белгиланди. 

Шунингдек, давлат барқарор тарақ-
қиёт принципига мувофиқ, атроф-муҳитни 

 Андижон вилоятида Мингтепа ва 
Хонобод чегара-божхона постлари узоқ 
йиллик танаффусдан сўнг замонавий 
мезонлар асосида фаолиятини қайта 
бошлади. Бу ўзаро борди-келди, савдо, 
туризм йўналишларида янги имконият-
лар эшигини очмоқда.

 Янги чегара-божхона пости фаолия-
ти йўлга қўйилиши асносида аҳоли ва 
транспорт ҳаракати билан боғлиқ кўплаб 
қулайликлар яратилди. Нафақат паспорт, 
балки ID карта билан ўтиш учун керакли 
шарт-шароит, ахборот тизимлари фао-
лияти йўлга қўйилди. Она-бола хоналари, 
ногиронлар ва транспорт ҳаракатланиши, 
назорат қилиш йўлакчалари ишга тушди.

Марҳамат туманидаги Мингтепа че-
гара-божхона пости Қирғизистоннинг 
Ўш вилояти Аравон тумани чегарасида 
жойлашган. Кундузи фаолият юритувчи 
халқаро мақомдаги мазкур постдан бир 
кунда 2-3 минг фуқаро, 200 дан ортиқ ав-
тотранспорт воситаси ўтиши ва қайтиши 
мумкин.

— Ушбу пост 2009 йилда ёпилган 
эди, — дейди  Мингтепа чегара-божхо-
на ўтказиш пункти инспектори, божхона 
хизмати капитани Баҳодиржон Ашура-
лиев. — Ўзаро борди-келди, экспорт-
импорт билан боғлиқ ташқи иқтисодий 
фаолият турларини ривожлантиришда 
мазкур масканнинг ўрни катта. Аввало, 
икки мамлакат ҳудудидаги бошқа бож-
хона-чегара постларида юзага келган 
турли тирбандликларнинг олдини олиш 
имкониятини беради. Бундан ташқари, 
чегаравий савдо ва транспорт алоқаси 
ривожланиши ҳисобига нафақат Анди-
жон вилояти шаҳарлари, балки  Фарғо-
на, Қува, Марғилон ва Қўқондан Ўшгача 
бўлган масофани қисқартириб, аҳоли ва 
тижорат тармоқлари учун транспорт қат-
новини осонлаштириш ва арзонлашти-
ришга хизмат қилади.  

Айтишларича, шу кунга қадар Қир-
ғизистоннинг Аравон туманидан қўшни 
Марҳамат туманига Қизилқия ўтказиш 
пункти орқали 180 километр, Маданият 
божхона ўтказиш пункти орқали 300 ки-
лометрдан ортиқ йўл юрилган. Йўлдаги 
тирбандлик, соатлаб навбатда туриш 

Ўзгаришлар шукуҳи

Инсон ва табиат

ТЕЗ, ¯УЛАЙ, СОДДА ВА ШАФФОФ
ЎЗБЕК-ҚИРҒИЗ ЧЕГАРА-БОЖХОНА ПОСТЛАРИДАГИ 
БУГУНГИ ҲОЛАТНИ ШУНДАЙ БАҲОЛАШ МУМКИН

 билан боғлиқ оворагарчилик кўплаб но-
қулайликларга сабаб бўлган. Энди бу-
ларга барҳам берилди.

— Марҳамат туманидаги Қорақўрғон 
қишлоғидан Аравон туманидаги  Чекобод 
овулига келин бўлиб тушганман, — дейди  
Зуҳрахон Байдилова. — Икки қишлоқ ора-
си нари борса 8-10 чақирим. Бир ариқдан 
сув ичамиз. Лекин бу ердан ўтиб, қарин-
дошлардан ҳол-аҳвол сўраш имконияти-
миз йўқ эди. Отам вафот этганда бошқа 
йўллар орқали айланиб, жанозага етиб 
кела олмай қолганимни ҳануз аччиқ кўз 
ёш билан эслайман. Энди истаган пайтда 
яқинларимни кўргани келяпман. Улар ҳам 
тез-тез бориб турибди. Айниқса, ID карта 

тизими йўлга қўйилгани чегара постидан 
ўтиш жараёнларини янада тезлаштирди. 

Марҳамат туманидаги Қорақўрғон қиш-
лоғида яшовчи Азизахон Эргашева эчки 
жунидан рўмол тўқиш билан шуғулланиб 
келади. Шу кунга  қадар оилавий корхона-
сида ишлаб чиқарилган  маҳсулотларини 
қўшни давлатга олиб бориб сотишда 

 турли муаммоларга дуч келган. Олис йўл,  
қоғозбозлик, узоқ навбат кутиш тадбиркор 
силласини қуритган.

— Мингтепа чегара-божхона пости 
очилгани ички ва ташқи бозорга маҳсу-
лот сотиш ҳажмини ошириш, турларини 
кўпайтиришга хизмат қилмоқда, — дейди 
тадбиркор. — Бу ердан умумий қиймати 
5 минг долларгача бўлган ҳунармандлик 
маҳсулотларини олиб ўтиш, сотиш им-
конияти бор. Авваллари маҳсулот сотиш 
учун ҳафталаб вақт йўқотганмиз, турли 
оворагарчиликларга дуч келганмиз. Энди 
бир кунда сотиб, ортимизга қайтяпмиз. 
Оилавий корхонамиз фаолиятини янада 
кенгайтиришни кўзлаб турибман. Чунки 

ташқи бозорда табиий хомашёлардан тай-
ёрланган маҳсулотимизга талаб юқори. Бу 
қўшимча иш ўринлари яратиш, аҳоли  фа-
ровонлигини оширишга хизмат қилади.

— Бу кунларни орзиқиб кутган миз, — 
дея суҳбатга қўшилди Марҳамат тума-
нидаги  “Гаргар” маҳалла фуқаролар 
йиғини нуронийлар кенгаши фаоли 

 Муҳаммадзокир Эргашев. — Мустақил-
лигимизнинг 32 йиллик байрами кунла-
рида ишга туширилган замонавий ўтка-
зиш пункти одамлар ҳаёт тарзига янги 
нафас олиб кирди, десам муболаға бўл-
майди. Чунки 16 йилдан буён қўл узат-
са етгулик жойга бориб-келиш, яқинла-
римиздан хабар олиш имкониятига эга 
эмасдик. Энди ҳаммаси ўзгарди. Ўзаро 
борди-келди, савдо-сотиқ, туризм билан 
боғлиқ янги ташаббуслар қулоч ёймоқ-
да. Яна бир муҳим жиҳат, маҳалламиз 
аҳли яқинларидан хабар олиш учун но-
қонуний йўллар орқали ўтишга ҳаракат 
қилиб, жиноят содир этгани ҳам бор 
ҳақиқат. Бугун бундай салбий ҳолатлар 
барҳам топди. Истаган вақтда қўшни 
республикага кириб-чиқиш имконияти 
яратилди.

Ўзбекистоннинг энг шарқий ҳудуди 
ҳисобланган Хонобод шаҳрида жойлаш-
ган Хонобод чегара-божхона пости ҳам 
икки мамлакат аҳолиси ўртасида ўзаро 
борди-келди, транспорт логистикаси, 

 савдо-сотиқ ишларини янги босқичга 
олиб чиқмоқда. 

Аввал 1,3 гектар майдонни эгаллаган 
пост бугунги кунда 2,2 гектар майдонда 
қайта ташкил этилди. Узлуксиз фаолият 
юритувчи халқаро мақомдаги постда ку-
нига 9-10 минг фуқаро ҳамда 300 тагача 
автотранспорт воситаси ҳаракатланиши 
учун имконият бор. 1 сентябрдан икки 
давлат фуқаролари ID карта орқали ки-
риб чиқ япти. Энди штамплар қўйила-
вериб тўлиб кетган хорижга чиқиш пас-
портларини қайта-қайта алмаштиришга 
ҳожат қолмади.

Божхона назоратидан ўтишда 
икки — “яшил” ва “қизил” йўлаклар 
жорий қилинди, замонавий техника 
воситалари ўрнатилди. Шунингдек, 
санитария-эпидемиологик осойиш-
талик ва жамоат саломатлиги, вете-
ринария ҳамда ўсимликлар каран-
тини, банк хизматлари билан боғлиқ 
сервис  тармоқлари  ташкил этилди.

— Жалолобод туманидаги Сузоқ 
қишлоғида яшайман, — дейди Хонобод 
чегара пости орқали уйига қайтаётган 
тадбиркор Иномиддин Ҳурбоев. — Нон 
ва нон маҳсулотлари йўналишида тад-
биркорлик билан шуғулланаман. Қишло-
ғимизга яқин ҳудуддаги чегара-божхона 
ўтиш пункти қайта очилгани фаолияти-
мизни янада кенгайтириш имконини бер-
моқда. Айни кунда андижонлик тадбир-
корлар билан қандолат маҳсулотлари 
ишлаб чиқариш лойиҳасини амалга оши-
ришни кўзлаб турибмиз. Илгари бун-
дай ҳамкорликни йўлга қўйиш мушкул 
эди. Йўл узоқлиги, транспорт-логистика 

 хизматлари нархлари юқорилиги ишлаб 
чиқариш билан боғлиқ харажатлар ошиб 
кетишига сабаб бўлган. Бу бозоримизга 
салбий таъсир кўрсатган. Айни кунда 
қўшниларимиздан маҳсулот харид қил-
япмиз, иш ўрганиб, малака оширяпмиз.

Ўзбекистон чегара пости томон ҳара-
катланиб келаётган автомашина эъти-
боримизни тортди. Ҳайдовчи машинани 
белгиланган жойга тўхтатди. Саноқли со-
ниялар ичида ҳужжатларни расмийлаш-
тириб, ҳаракатини давом эттирди. 

— Қўрғонтепа туманидаги синглим-
дан хабар олгани кетяпмиз. Тўй бошлаб 
қўйибди, — дейди Сузоқ қишлоғилик 
Исроилжон Абдуллаев. — Нари борса, 
30 километр йўл юриб, манзилга етиб 
оламиз. Авваллари уникига бориш учун 
150 километрдан ортиқ йўл босиб, уч 
кунлаб вақт йўқотганмиз. Энди шахсий 
машинамизда ҳаракатланиш имкония-
тига эга бўлдик. Божхона-чегара пос-
тида аҳоли ва транспорт ҳаракатлари 
билан боғлиқ барча шароитлар яратиб 
берилгани ортиқча расмиятчилик, вақт 
йўқотиш билан боғлиқ муаммоларга 
чек қўйди. 

 — Синглим Қирғизистонга келин бў-
либ тушган, тўй-маъракалар, яхши-ёмон 
кунларида ёнида бўлишга интиламиз, — 
дейди хонободлик Ҳумоюн Абдуллажо-
нов. — Мана, чегаралар очилди, бемалол 
борди-келди қиляпмиз. Илгари чегарадан 
ўтиш учун хорижга чиқиш паспорти талаб 
қилинар, постда муҳр босиларди. Энди ID 
картанинг ўзи кифоя. Одамларнинг  бир-
бирига ишончи ошди, меҳр-мурувват ку-
чаймоқда.

— Бозор-ўчарга бориш, техника ус-
талари ёки шифокорларга ишимиз туш-
ганда Хонободга келишни хоҳлаймиз. 
Ўзбекистонда дўстларим кўп, улар би-
лан борди-келди қиламиз. Баъзида бир 
кунда икки-уч марта кириб чиқишга тўғ-
ри келади. Авваллари ҳар бир фуқаро 
паспортидаги қайдлар божхона-чегара 
постида кетма-кетликда компьютерларга 
қайд этилган. Бу бирмунча вақт йўқотиш, 
навбат кутишларга сабаб бўлган,— дей-
ди Сузоқ қишлоғида яшовчи Илёсбек 
Нўъмонжонов. — Энди ҳамма жараён 
ID карта орқали амалга оширилаётгани 
туфайли келиб-кетиш билан боғлиқ ҳуж-
жатларни расмийлаштириш сифат жиҳа-
тидан яхшиланди. 

Хулоса қилиб айтганда, Ўзбекис-
тон — Қирғизистон ўртасида йўлга 
қўйилган узвий ҳамкорлик, яхши қўш-
ничилик одамлар ҳаёт тарзини ўзгар-
тириш, меҳр-муҳаббат ришталарини 
мустаҳкамлашга хизмат қилаётгани 
билан янада аҳамиятлидир.

Расулжон КАМОЛОВ,
“Янги Ўзбекистон мухбири

                                                    
Шерзод ҚОРАБОЕВ олган суратлар.

ЭКОЛОГИК ²У¯У¯ЛАР — БУГУН  
ВА КЕЛАЖАГИМИЗ КАФОЛАТИ

Ўзбекистон Республикаси Президентининг 2022 
йил 30 декабрдаги “2023-2025 йилларда Ўзбекис-
тон Республикасининг ижтимоий ва ишлаб чиқариш 
 инфратузилмасини ривожлантириш чора-тадбирла-
ри тўғрисида”ги қарорига асосан, Осиё инфратузил-
мавий инвестициялар банки иштирокида мазкур ав-
томобиль йўлининг Бухоро вилояти ҳудудидан ўтган 
150-228 километр оралиғидаги 78 километр қисмини 
реконструкция қилиш лойиҳасини амалга ошириш 
кўзда тутилган.

— Лойиҳанинг умумий қиймати 207,2 миллион 
АҚШ долларини ташкил қилади, — дейди Бухоро ви-
лоят автомобиль йўллари бош бошқармаси бош му-
ҳандиси Ҳасан Шеров. — Хитойнинг “CRBC ва СССС 
Third Highway Engineering Co. Ltd” қўшма корхонаси 
халқаро аҳамиятдаги йўл иншоотининг цемент-бетон 
қопламасини қуриш ишларига бош пудратчи этиб та-
йинланган. Бу лойиҳа амалиётини 2025 йил охирига 
қадар тўлиқ якунига етказиш чоралари кўрилмоқда. 

Айни кунларда мазкур автомобиль йўлининг 228-
315 километри оралиғидаги 87 километр йўл қисми-
ни мукаммал реконструкция қилиш лойиҳаси якуний 
босқичда. Лойиҳани тўлақонли амалга ошириш муд-
дати 2020-2023 йилларга мўлжалланган.

Халқаро аҳамиятдаги йўл таъмири лойиҳаси ви-
лоятда Бухоро, Ромитан, Жондор ва Пешку туманла-
ридан ўтган автомагистрал йўлида олиб бориляпти. 
Лойиҳанинг умумий қиймати 184,8 миллион доллар. 
Шундан Осиё Тараққиёт банкининг маблағи — 131 
миллион долларни, Ўзбекистон Республикасининг 
улуши эса 53,8 миллион долларни ташкил этмоқда.

Халқимиз юксак сиёсий онги, ҳуқуқий 
маданияти ва дунёқарашини намоён 
этиб, умумхалқ референдумида 
қабул қилган янги таҳрирдаги 
Конституциямиз мазмунига 
ислоҳотларимиз негизини ташкил 
этувчи “Инсон қадри учун” ғояси чуқур 
сингдирилган. Бош қонунимизнинг 
салмоқли қисми фуқароларнинг 
асосий ҳуқуқлари, эркинликлари ва 
бурчларига тааллуқли бўлиб, инсон 
қадр-қиммати, шаъни ва ғурури барча 
соҳаларда биринчи ўринда туриши ифодасини топган. Хусусан, унда 
экологик ҳуқуқлар акс этган. 

Хайрулло  ҒАФФОРОВ,
Олий Мажлис Қонунчилик 
палатаси Спикери ўринбосари

 яхшилаш, тиклаш ва муҳофаза қилиш, эко-
логик мувозанатни сақлаш чора-тадбирла-
рини амалга ошириши, Оролбўйи минтақа-
сининг экологик тизимини муҳофаза қилиш 
ҳамда тиклаш, минтақани ижтимоий ва иқ-
тисодий жиҳатдан ривожлантириш юзасидан 
чоралар кўриши мустаҳкамлаб қўйилди. Бу 
йўналишда амалий ишлар ҳам изчил давом 
этяпти. Хусусан, 2018 йилдан шу кунга қа-
дар Орол тубининг 1,7 миллион гектарида 
кўкаламзорлаштириш ишлари бажарилди. 
Оролбўйидаги мураккаб экологик вазиятни 
юмшатиш, аҳоли генофондини муҳофаза қи-
лиш, саломатлигини яхшилаш ҳамда ушбу 
ҳудудда барқарор ривожланишни таъмин-
лашга қаратилган кенг кўламли лойиҳалар 
амалга оширилаётир. 

Ҳар ким соғлом ва қулай атроф-муҳитга, 
унинг ҳолати ҳақидаги ҳаққоний ахборотга эга 
бўлиши бўйича киритилган нормалар эса та-
биатга таъсири кучли бўлган субъектлар ҳам-
да мансабдор шахсларнинг табиат ҳимояси 
учун масъулиятини кескин оширишга хизмат 
қилади.

Янги таҳрирдаги Конституциямизда ша-
ҳарсозлик ҳужжатлари лойиҳалари қонунда 
белгиланган тартибда жамоатчилик муҳока-
масидан ўтказилиши ҳам қатъий белгилаб 
қўйилди. Буларнинг барчаси атроф-муҳит 
мусаффолигини таъминлашда фуқаролик 

 жамияти институтларининг ўрни, роли ва 
фаоллиги ошишига хизмат қилади. 

Бош қонунимизда “Фуқаролар атроф та-
биий муҳитга эҳтиёткорона муносабатда бў-
лишга мажбурдирлар”, деб белгилаб қўйил-
ган. Бу, фуқаролар ер, сув, ўрмон, ер ости 
бойликлари, ҳайвонот ва ўсимликлар дунё-
си ва бошқа табиий захиралардан оқилона 
фойдаланиши, уларни тиклаш ва муҳофаза 
қилишни ҳамда бу мажбуриятни ўз вақтида 
бажаришини тақозо этади. 

Конституциямизда мулкдор ўзига тегишли 
бўлган мол-мулкка ўз хоҳишича эгалик қили-
ши, ундан фойдаланиши ва тасарруф этиши, 
мол-мулкдан фойдаланиш атроф-муҳитга 
зарар етказмаслиги, бошқа шахсларнинг, 
жамият ва давлатнинг ҳуқуқлари ва қонуний 
манфаатларини бузмаслиги  белгиланган. Бу 
эса ҳар қандай мулк эгаси, мулкдор тегишли 
мулкдан фойдаланишда амалдаги экологик 
қонун талаблари ва мажбуриятларини бажа-
риши ҳамда уларга тўлиқ риоя этиши лозим-
лигини англатади.

Бош қонунимизда ер, ер ости бойликлари, 
сув, ўсимлик ва ҳайвонот дунёси ҳамда бош-
қа табиий ресурслар умуммиллий бойлик, 
улардан оқилона фойдаланиш ва улар дав-
лат муҳофазасида экани мустаҳкамланган. 
Ушбу конституциявий норма билан экологик 
фаолиятнинг асосий принциплари ифодалан-
ган. 

Табиий ресурслардан оқилона фойдала-
ниш зарур. Экология ҳуқуқида оқилона деган-
да, табиий ресурслардан экологик норматив 
ва стандартларга қатъий риоя этган ҳолда 
фойдаланиш тушунилади. Табиат объект-
лари ва ресурслари давлат томонидан қў-
риқланади. Бу давлат табиий ресурслардан 
оқилона фойдаланиш ва муҳофаза қилишни 
таъминлашни ҳамда жисмоний ва юридик 
шахсларнинг экологик ҳуқуқ ва манфаатлари-
га, шунингдек, экологик ҳуқуқ-тартиботга риоя 
этилишини кафолатлашини англатади.

Янги таҳрирдаги Конституциямиз юртимиз 
ва халқимизнинг эртанги фаровон ҳаёти учун 
мустаҳкам ҳуқуқий асос, ишончли кафолат 
ҳамда барқарор иқтисодиёт, хавфсиз давлат, 
самарали бошқарув ва ижтимоий барқарор 
муҳитнинг мустаҳкам пойдевори бўлиши би-
лан бирга, фуқароларимизнинг қулай атроф-
муҳитга бўлган экологик ҳуқуқларининг мус-
таҳкам кафолати ҳамдир.

“А-380” русумли “Ғузор – Бухоро – Нукус – Бейнеу” халқаро 
автомобиль йўли қурилиши жадал суръатларда олиб борилмоқда.

Бошланиши 1-бетда

— Лойиҳа доирасида қайтадан қуришга тушган 
жами 15 та кўприкнинг 13 тасида қурилиш ишлари 
тўлиқ якунланди, — дейди бошқарма бош мута-
хассиси Фаррух Деҳқонов. — Автомобиль қатнови 
йўлга қўйилган. Айнан мазкур автомобиль йўлининг 
368,1 километр қисмида “Ўнг қирғоқ” коллектори ус-
тидан янги кўприк қуриш белгиланган. Объектнинг 
умумий қиймати 26 миллиард 535 миллион сўм бў-
либ, 2023 йил учун буюртмачи ва пудратчи Навоий 
кўприклардан фойдаланиш унитар корхонаси ўрта-
сида 14,1 миллиард сўмга тенг шартнома тузилган. 
Жорий йилнинг ўтган даври давомида пудратчи то-
монидан кўприкда белгиланган иш бажарилиб, ин-
шоот фойдаланишга топширилган.

Шунингдек, қолган 2 та кўприкда асосий қурилиш-
монтаж ишлари якунига етказилмоқда ва ҳадемай 
бу ўтказгичлар ҳам ишга туширилиши режалашти-
рилган. Умуман, бу лойиҳага мувофиқ, жорий йил 
якунига қадар асосий қурилиш ишлари якунланади. 
Биринчи босқичда 78 километр, яъни “Жўйзар” кўп-
ригидан Қоровулбозор кенгликлари бўйлаб қўшни 
вилоятнинг Муборак тумани чегарасигача, иккинчи 
босқичда эса “Жўйзар” кўпригидан Газли шаҳарча-
си бўйлаб Хоразм вилояти чегарасигача бўлган 87 
километрдан иборат лойиҳа — кенг ва равон йўл 
жаҳон стандартларига мос, сифатли қуриб биткази-
лади. 

Натижада бу равон йўл кўп йиллар халқимизнинг 
узоғини яқин, оғирини енгил қилади.

ЎзА суратлари.

ЖА²ОН СТАНДАРТИГА 
МОС АВТОМОБИЛЬ ЙªЛИ 

ИНСОН ҲУҚУҚ ВА 
ЭРКИНЛИКЛАРИ БИЛАН 
БОҒЛИҚ КЎПЛАБ НОРМАЛАР 
ҚАБУЛ ҚИЛИНИШИ 
МУМКИН, АММО МАЗКУР 
ҲУҚУҚЛАРНИ ТАЪМИНЛАШ 
ҲАМДА КАФОЛАТЛАШ, 
АЛБАТТА, ДАВЛАТ 
ОРГАНЛАРИ ЗИММАСИГА 
КАТТА МАСЪУЛИЯТ ВА 
ЖАВОБГАРЛИК ЮКЛАЙДИ. 
ШУНГА МОС ТАРЗДА ДАВЛАТ 
ОРГАНЛАРИНИНГ ВАКОЛАТ 
ВА ФУНКЦИЯЛАРИНИ 
МУВОФИҚЛАШТИРИШ, 
КЕНГАЙТИРИШ МАСАЛАСИ 
ҲАМ МУҲИМ АҲАМИЯТ 
КАСБ ЭТАДИ. 

Кўп йиллар давомида юридик ва 
жисмоний шахсларга тегишли бўлган 
ер участкалари давлат ва жамият эҳ-
тиёжлари баҳонасида олиб қўйилган. 
Уларда жойлашган бино-иншоотлар 
бузилиб, мулк эгасини қаноатлан-
тирмайдиган маблағ (компенсация) 
берилган. Берилмаганлари ҳам топи-
лади. Бу эса юртимизда жиддий ижти-
моий-иқтисодий муаммоларни юзага 
чиқарди, арзимаган пул эвазига мол-
мулкидан маҳрум бўлган одамларда 
давлатга нисбатан норозилик кайфия-
тини кучайтирди. 

Кейинги йилларда инсон манфаат-
ларини кўзлаб амалга оширилаётган 
ислоҳотлар натижасида бу муаммо-
ларга ечим топилди. Хусусан, янги 
таҳрирдаги Конституциямизда ер 
участкалари хусусийлаштирилиши 
мумкинлиги борасидаги ҳуқуқий норма 
акс этиши мазкур йўналишдаги исло-
ҳотлар аҳамиятини янада оширди ва 
соҳадаги янгиланиш жараёнлари орт-
га қайтмас эканини белгилаб берди. 
Юқоридаги конституциявий нормага 
асосан, энди хусусий мулк бўлган ер 
участкасининг эгаси ҳақиқий мулкдор 
сифатида уни сотиш, ҳадя қилиш, 
айирбошлаш, гаровга қўйиш ва ҳатто 
мерос қилиб қолдириши мумкин.

Бунинг натижасида ўтган қисқа 
даврда кўплаб ер участкалари жис-
моний ва юридик шахслар томонидан 
хусусийлаштирилди ёки тадбиркорлик 
мақсадида ижарага олинди. Бу эса, 
ўз навбатида, тадбиркорлик субъ-
ектларига қўшимча капитал яратиш 
имкониятини берди. Пировардида 
жамиятимизда қўшимча иш ўринлари 
яратилди ҳамда муайян аҳоли бандли-
ги таъминланди. 

Давлат активларини бошқариш 
агентлиги маълумотига кўра, бир-
гина 2023 йилнинг 9 ойи давомида 
 “Е-аукцион” электрон тизими орқали 
республика бўйича қиймати 102,2 мил-
лиард сўмга тенг бўлган 4068 та ер 
участкаси жисмоний ва юридик шахс-
ларга мулк ҳуқуқи асосида сотилди. 

Ердан хусусий мулк сифатида 
фойдаланиш борасидаги янгича та-
мойиллар амалиётга жорий этилиши 
Ўзбекистон шароитида муҳим иқтисо-
дий ислоҳот бўлди. Бу ўзгаришларга 
бозор муносабатларини ривожланти-
риш, фуқаролар ва юридик шахслар-
нинг ерга бўлган ҳуқуқини ишончли 
ҳимоя қилиш зарурати туртки бўлди. 
Шу билан бирга, ушбу қоиданинг Бош 
қонунда акс эттирилиши давлатнинг 
сиёсий иродасини ифода этди ва бу 
борадаги вазифасини янада кучай-
тирди. Чунки ерни хусусийлаштириш 
тўғрисидаги қоида соҳавий нормадан 
конституциявий-ҳуқуқий нормага ай-
ланди. 

Бу ўринда АҚШ Мустақиллик деклара-
цияси асосчиларидан бири Томас Жеф-
ферсоннинг мулоҳазаси диққатимизни 
тортади. Унинг тахминича, ҳар 19 йилда 
конституциялар ўзгариши керак, негаки 
шу вақт орасида аҳолининг қарийб ярми 
янгиланади ва амалдаги Конституция 
унинг қизиқишларини тўлиқ қамраб олол-
майди. 

Конституциямиз 1992 йилда қабул 
қилинганидан буён киритилган ўзгартиш 
ва қўшимчаларнинг қарийб барчаси, 
асосан, давлат ва жамият қурилиши, 
жумладан, парламент, Президент, ҳуку-
мат фаолияти, сайлов тизими, маҳаллий 
бошқарув, суд ва бошқа органлар фао-
лиятига тааллуқли бўлган. 

Жорий йил 30 апрелда янги таҳрирда-
ги Конституциямиз мамлакатимиз тари-
хида илк бор референдум йўли билан қа-
бул қилинди. Бош қонунимиз моддалари 
амалдаги 128 тадан 155 тага, нормалари 
эса 275 тадан 434 тага кўпайди. Шу тари-
қа унинг 65 фоизи халқимиз таклифлари 
асосида янгиланди.

Ўз навбатида, Конституцияга киритил-
ган нормаларнинг ярмидан кўпи инсон 
ҳуқуқ ва эркинликларини ҳимоя қилиш 
кафолатларини кучайтириш ва меха-
низмларини мустаҳкамлашга қаратилга-
ни, давлатнинг халқимиз олдидаги маж-
бурияти 3 баробар ошганини алоҳида 
эътироф этиш зарур.

Янги таҳрирдаги Конституциямизда 
Ўзбекистон ҳуқуқий давлат экани бел-
гиланди. Бу Конституция ва қонун усту-
ворлигига асосланган давлат, деганидир. 
Бундай давлатда мансабдор шахслар 
ҳокимиятни хоҳлаганича ўзлаштира ол-
майди, ўзи билганича қарорлар қабул 
қилмайди. Барча давлат органлари фа-
қат қонунда белгиланган ваколатлардан 
келиб чиқиб ҳаракатланади. 

Ҳуқуқий давлатда барча фуқаролар 
бир хил ҳуқуқ ва эркинликларга эга бў-
либ, жинси, ирқи, миллати, тили, дини, 
ижтимоий келиб чиқиши, эътиқоди, шах-
си ва ижтимоий мавқеидан қатъи назар, 
қонун олдида тенглиги таъминланади.

Ҳуқуқий давлат кўринишларини қатор 
тамойиллар билан изоҳлаймиз. Бирин-
чидан, Конституция ва қонун устувор-
лиги, иккинчидан, инсон ҳуқуқ ва эркин-
ликларига риоя этиш, уларни ҳимоялаш 
ва таъминлаш, учинчидан, фуқаро ва 
давлатнинг ўзаро масъуллиги, тўртин-
чидан, амалда ҳокимиятлар бўлиниши 
принципи таъминланиши, бешинчидан, 
суд мустақиллиги, олтинчидан, ҳуқуқий 
онг ва маданиятнинг юқори даражада 
экани ва бошқа белгиларни кўрсатиб 
ўтиш мумкин.

Конституциямизнинг олий юридик 
кучга эга бўлиб, тўғридан-тўғри амал қи-
лиши ва мамлакатнинг бутун ҳудудида 
қўлланиши ҳуқуқий давлатнинг муҳим 
ва асосий кўринишларидан бири. Боиси, 
Конституция нормаларининг тўғридан-
тўғри ишлаши конституциявий исло-
ҳотларнинг муҳим ва долзарб эканидан 
далолат беради. Негаки, Бош қонун нор-
малари жамиятдаги муҳим муаммолар-
ни тўғридан-тўғри тартибга солса, инсон 
манфаатларига хизмат қилсагина, унинг 
юридик кучи, таъсири сезилади ва эъти-
роф этилади.

Конституциянинг мамлакат ҳаётида 
бевосита амал қилишини учта хусусиятга 
қараб баҳолашимиз мумкин. Биринчиси, 
фуқаро Конституцияда белгиланган ҳу-

қуқ ва эркинликларидан тўғридан-тўғри 
фойдаланиши, иккинчиси, барча субъ-
ектларнинг Конституцияда белгиланган 
талаб ва мажбуриятларга риоя қилиши, 
учинчиси, ваколатли давлат органлари-
нинг конституциявий нормаларни қўлла-
ши ва ижросини таъминлаши, айниқса, 
суд органларининг роли кескин кучайиши.

Бу фуқароларимиз ўз ҳуқуқларини 
бевосита ҳимоя қилишига йўл очади, 
судлар инсон ҳуқуқлари ҳимоясига оид 
муайян ишларни кўраётганида Конститу-

ХАЛ¯НИ ²ИМОЯЛОВЧИ 

ция нормаларини тўғридан-тўғри қўллаш 
имкониятини яратади, барча даражадаги 
давлат ташкилотлари, фуқароларнинг 
ўзини ўзи бошқариш органлари ва улар 
мансабдор шахслари ўз фаолиятида ин-
сон ҳуқуқларига бевосита амал қилиши 
қоидасини қўллаш шартлиги масъулия-
тини ҳис қилади.

Конституциямизда фуқаро ва давлат 
ўртасидаги ўзаро ҳуқуқ ва мажбурият-
ларни белгилаш, инсоннинг ҳуқуқ ва 
эркинликлари бевосита амал қилиши, 
ҳуқуқий таъсир чоралари мутаносиблик 
принципига асосланиши, қонунчилик-
даги ноаниқликлар инсон фойдасига 
ҳал этилиши каби муҳим қоидалар ти-
зимлаштирилган ҳолда белгиланди. 
Бу эса инсон ҳуқуқ ва эркинликлари 
тўғридан-тўғри амал қилиши, давлат 
органлари, фуқароларнинг ўзини ўзи 
бошқариш органлари, мансабдор шахс-
ларнинг инсон ҳуқуқ ва эркинликлари-
ни ҳимоя қилиши олий мақсадга айла-
наётганидан далолатдир.

Ҳуқуқий давлатда барча муносабатлар 
аниқ қоидалар билан тартибга солинган 
бўлиши керак. Аммо ҳаётда давлат ва 
инсон ўртасидаги айрим муносабатлар 
ечими қонунчиликда кўрсатилмаган ёки 
ноаниқликларга сабаб бўладиган ҳолат-
лар мавжуд. Бунда муаммо кимнинг фой-
дасига ва қандай тартибда ҳал қилиниши 
муҳим аҳамият касб этади. 

Дейлик, Солиқ кодексининг ўзида 
муай ян бир масала юзасидан турлича 
норма белгиланган бўлиши ёки тад-
биркорликка оид битта қонунда бошқа 
норма, иккинчи қонунда бошқача норма 
келиши мумкин. Бунда, табиийки, солиқ 
органи давлат фойдасига, фуқаро эса 
ўз фойдасига талқин қилинишини хоҳ-
лайди. Янги таҳрирдаги Конституцияда 
шундай номувофиқликлар давлат эмас, 

инсон фойдасига ҳал этилиши қатъий 
белгиланди. 

Илгариги таҳрирдаги Конституция-
мизда кўп қоидалар умумий тарзда 
ифодаланган эди. Яъни фуқаролар-
нинг ўз ҳуқуқларини амалга ошириш-
да, ҳимоялашда аниқ белгиланган 
қоидалар камроқ учрарди. Янги таҳ-
рирдаги Конституциямизда эса бут-
кул бошқача бўлди. Мисол учун, Ўз-
бекистонда ўлим жазосини тақиқлаш, 
“Миранда қоидаси”ни қўллаш, яъни 

шахсни ушлаш чоғида унинг ҳуқуқла-
ри ва нима сабабдан ушлангани сод-
да тилда тушунтирилиши шартлиги, 
шахс суднинг қарорига қадар кўпи би-
лан қирқ саккиз соатдан ортиқ ушлаб 
турилиши мумкин эмаслиги, мамлакат 
бўйлаб эркин ҳаракатланиш каби янги 
нормалар ўрин олди. Бу нормалар фу-
қароларнинг кунлик ҳаётида дуч ке-
ладиган муаммоларни тўғридан-тўғри 
тартибга солишга қаратилгани билан 
аҳамиятлидир. 

Яқин-яқингача судланганлик факти на-
фақат бир шахс, яъни судланган фуқаро-
га, балки унинг оила аъзолари, қариндош-
лари ҳаётига салбий таъсир кўрсатиш 
ҳолатлари кузатиларди. Ҳеч бир ҳолатда 
инсон яқинлари йўл қўйган хатолар учун 
жавоб бериши мантиқан оқлаб бўлмайди-
ган ҳолатдир. Шу боис, янги таҳрирдаги 
Конституциямизда шахснинг судлангани 
ва бундан келиб чиқадиган ҳуқуқий оқи-
батлар унинг қариндошлари ҳуқуқларини 
чеклаш учун асос бўлмаслиги қатъий бел-
гилаб қўйилди.

Бош қонунимизга кўра, уй-жой мулк-
дорларига нисбатан икки турдаги — суд 
кафолати ва уй-жойдан маҳрум этил-
ганда тенг қийматда компенсация олиш 
кафолати белгиланди. Суд кафолати 
уй-жойга нисбатан мулк ҳуқуқи суд қа-
рорисиз бекор қилинишига йўл қўйил-
маслигини англатади. Тенг қийматда 
компенсация олиш деганда, мулкдорга 
олиб қўйилган мол-мулкка тенг қийматли 
мол-мулк берилиши ва унинг кўрган бош-
қа зарарлари тўланиши ёки мулк ҳуқуқи 
бекор қилиниши билан етказилган зарар 
тўла ҳажмда қопланишини тушунишимиз 
зарур. Демак, энди давлат исталган тад-
биркор ёки фуқаронинг мулкини “снос” 
баҳонасида бузишига йўл қўйилмайди. 
Давлат эҳтиёжи учун олиниши кўзда ту-
тилган ҳудудлар эса мулк эгаси рози бўл-
ган ва компенсация тўлиқ қоплаб берил-
гандан кейингина бузилиши белгиланди. 

Инсон ҳуқуқ ва эркинликлари билан 
боғлиқ кўплаб нормалар қабул қилиниши 
мумкин, аммо мазкур ҳуқуқларни таъ-
минлаш ҳамда кафолатлаш, албатта, 
давлат органлари зиммасига катта масъ-
улият ва жавобгарлик юклайди. Шунга 
мос тарзда давлат органларининг вако-
лат ва функцияларини мувофиқлашти-
риш, кенгайтириш масаласи ҳам муҳим 
аҳамият касб этади. 

Улар нималарда кўзга ташланади? 
Биринчидан, янги Ўзбекистондаги 
маъмурий ислоҳотларнинг мақсади 
ва вазифаларидан келиб чиқиб, пар-
ламент юқори палатаси — Сенат мо-
дернизация қилинмоқда, шунингдек, 
парламент қуйи палатаси — Қонун-
чилик палатаси ваколатлари кучайти-
рилмоқда. Бу нормалар, Қонунчилик 
палатаси ва Сенатнинг масъулиятли 
соҳаларини ажратиш, улар фаолия-
тидаги параллелликни ва бир-бирини 
такрорлашни истисно этиш мақсади-
да киритилди. 

Энди Сенат аъзолари сони 100 на-
фардан 65 нафаргача камайтирилиб, 

улар 14 та ҳудуддан тенг миқдорда  
4 нафардан Жўқорғи Кенгес ва маҳал-
лий кенгашлар мажлисларида депутат-
лар орасидан сайланади, Сенатнинг  
9  аъзоси бевосита Президент томонидан 
тайинланади. 

Иккинчидан, ҳукуматнинг Олий Маж-
лис ва Президент олдидаги масъулияти-
ни кучайтириш ҳисобига Вазирлар Маҳ-
камасининг масъулият ва жавобгарлиги 
сезиларли даражада кучайтирилди, ҳуку-
матнинг мақоми ўзгарди, парламент қуйи 
палатасининг ҳукуматни шакллантириш-
даги иштироки кенгайтирилди. 

Энди вилоят, туман, шаҳар ҳокими ла-
возимини эгаллаб турган шахс бир вақт-
нинг ўзида халқ депутатлари маҳаллий 
кенгаши раиси лавозимини эгаллаши мум-
кин эмаслиги тўғрисидаги норма қатъий 
белгилаб қўйилди. Маҳаллий ҳудудларда 
иккита алоҳида мустақил тузилмага битта 
шахснинг раҳбарлик қилишига конститу-
циявий жиҳатдан чек қўйилмоқда. 

Учинчидан, янги таҳрирдаги Конс-
титуциямизда судьялар мустақиллиги, 
одил судлов тизимини демократлашти-
ришнинг конституциявий асослари Конс-
титуция ва қонун устуворлигини таъ-
минлашнинг муҳим шартлари сифатида 
сезиларли даражада мустаҳкамланди. 
Судьялар дахлсиз ва муайян ишлар бў-
йича ҳисобдор бўлмаслиги, давлат судья 
ва унинг оила аъзолари хавфсизлигини 
таъминлаши белгиланди. 

Судлар фаолиятини молиялаштириш 
фақат давлат бюджети ҳисобидан бў-
лиши ҳамда у одил судловни тўлиқ ва 
мустақил амалга ошириш имкониятини 
таъминлаши кераклиги тўғрисидаги нор-
ма мустаҳкамлаб қўйилди. Шунингдек, 
Конституциявий судга референдумга чи-
қарилаётган масалаларнинг Бош қонунга 
мувофиқлиги тўғрисида хулоса бериш 
ваколати белгиланди. Бу, албатта, Конс-
титуциявий суд фаолиятидаги масъу-
лият ошаётганидан далолат беради. 

Тўртинчидан, Конституцияга адвока-
тура институтига бағишланган ва адво-
катлар фаолияти кафолатларини мус-
таҳкамловчи алоҳида боб киритилди. Бу 
эса келгусида адвокатлар мустақил ва 
эркин тарзда фаолият юритишини янада 
мустаҳкамлашга хизмат қилади. 

Қолаверса, адвокат ўз касбий вази-
фаларини амалга ошираётганда унинг 
фаолиятига аралашишга йўл қўйилмас-
лиги, адвокатга ўз ҳимоясидаги шахс 
билан монеликсиз ва холи учрашиш, 
маслаҳатлар бериш учун шарт-шароит 
таъминланиши, адвокат, унинг шаъни, 
қадр-қиммати ва касбий фаолияти дав-
лат ҳимоясида бўлиши ва қонун билан 
муҳофаза қилиниши каби муҳим қоида-
лар киритилди. Албатта, мазкур янги ка-
фолатловчи нормалар адвокатлар фао-
лиятини янги босқичга олиб чиқади. 

Президентимизнинг жорий йил 8 май-
даги фармонида янгиланган Конститу-
циямизнинг барча вазирлик ва идоралар 
фаолиятида сўзсиз ижросини таъмин-
лаш масаласига алоҳида эътибор қара-
тилди. 

Бу фармон асосида давлат орган-
лари ва ташкилотларининг раҳбарлари 
янги таҳрирдаги Конституцияни амалга 
ошириш бўйича чора-тадбирлар ижро-
сини ўз вақтида таъминлаш учун шах-
сан жавобгарлиги, Конституция давлат 
органлари ва ташкилотлари, шу жумла-
дан, суд ва ҳуқуқни муҳофаза қилувчи 
органлар фаолиятида тўғридан-тўғри ва 
сўзсиз қўлланиши, унинг нормаларини 
амалга ошириш учун бошқа қонунчилик 
ҳужжатларининг мавжуд эмаслиги ёки 
қонунчиликка Конституцияга мувофиқ ўз-
гартириш ва қўшимчалар киритилмагани 
важи билан қўллашни рад этиш қатъиян 
тақиқланиши белгилаб қўйилди. Албатта, 
мазкур вазифа ва талаблар Конститу-
циянинг бевосита сиёсий, ҳуқуқий, ижти-
моий муносабатларни тартибга солишда 
ниҳоятда муҳим аҳамият касб этишидан 
далолат беради. 

Конституциявий ўзгаришлар инсон, 
жамият ва давлат ўртасидаги ўзаро му-
носабатларни тўғридан-тўғри тартибга 
солишда ўз кучи ва салмоғини кўрсати-
ши лозим бўлади. 

ОРТГА ¯АЙТМАС 
ИСЛО²ОТЛАРНИНГ 
МУ²ИМ ИФОДАСИ

Қаҳҳор ЖУМАЕВ, 
Қонунчилик ва ҳуқуқий 
сиёсат институти 
етакчи илмий ходими

Ўз навбатида, унинг Конституцияда 
белгиланиши фуқароларнинг ҳуқуқла-
ри таъминлангани ҳамда ердан хусу-
сий мулк сифатида фойдаланиш бо-
расидаги ҳуқуқлари давлат томонидан 
кафолатланишини англатади. 

Кўплаб давлатларнинг бош қонун-
ларида бу каби нормаларни кўриш 
мумкин. Масалан, Италия, Греция, 
Руминия, Литва, Россия ва Қозоғистон 
каби давлатлар конституцияларида 
ер участкалари фуқароларга хусусий 
мулк сифатида берилиши мумкинлиги 
тўғрисидаги нормалар мавжуд. Бу эса 
Конституциямизга шу йўналишда кири-
тилган ўзгартиришлар халқаро тажри-
бага уйғун эканини англатади. 

Ўзбекистонда 2021 йилда “Қишлоқ 
хўжалигига мўлжалланмаган ер участ-
каларини хусусийлаштириш тўғриси-
да”ги қонун қабул қилинганди. Қонун 
асосида жисмоний ва юридик шахс-
ларга ер участкаларини хусусийлаш-
тириб бериш тартиби жорий этилган, 
фақат қишлоқ хўжалигига мўлжаллан-
маган ер участкаларини хусусийлаш-
тириш белгиланганди. 

Бу қонундагидан фарқли ўлароқ, 
янги таҳрирдаги Конституцияда хусу-
сийлаштирилиши мумкин бўлган ер 
тоифаси бўйича чеклов белгиланма-
ди, балки умумий ва кенг маънода ер 
участкалари хусусийлаштирилиши 
мумкинлиги назарда тутилди. Бу, ўз 
навбатида, ушбу конституциявий нор-
манинг аҳамиятини янада оширади. 

Янги таҳрирдаги Конституция ердан 
хусусий мулк сифатида фойдаланиш-
да муайян шартларни назарда тутмоқ-
да. Жумладан, ер ундан оқилона фой-
даланишни ва уни умуммиллий бойлик 
сифатида муҳофаза қилишни таъмин-
ловчи шартлар асосида хусусийлаш-
тирилиши мумкинлиги белгиланди. Бу 
фуқароларга ердан хусусий мулк си-
фатида фойдаланиш имконини бериш 
билан бирга, уларга муҳим конститу-
циявий мажбурият юкламоқда. Чунки 
ер умуммиллий бойлик ва чекланган 
табиий ресурс бўлиб, мулкдор ундан 
ўз хоҳишича ва хўжасизларча фойда-
ланиши мумкин эмас. 

Юқорида санаб ўтилган конститу-
циявий нормалар хусусийлаштирилган 
ердан самарали фойдаланишни ҳам-
да уни келажак авлодларга безавол 
қолдирилишини таъминлашда муҳим 
ҳуқуқий восита бўлиб хизмат қилади.

Ер участкаларини хусусийлаш-
тириш тўғрисидаги қоиданинг Бош 
қонунда акс эттирилиши бу борада 
бошланган ислоҳотларнинг ортга қайт-
маслигини таъминлашда ўта муҳим. 
Ушбу норма мазкур йўналишдаги ис-
лоҳотларнинг натижадорлигини таъ-
минлашда мустаҳкам ҳуқуқий пойде-
вор бўлади. 

Бозор иқтисодиётига 
асосланган ҳар бир 
давлатда ердан 
хусусий мулк сифатида 
фойдаланиш тизими 
жорий этилгани, ер 
ҳақиқий товар сифатида 
бозор муомаласига 
киритилиши учун 
имконият яратилгани 
иқтисодиётни тараққий эттириш ҳамда тадбиркорлик 
фаолиятини ривожлантиришнинг асосий омилларидан 
бири ҳисобланади. Бироқ мамлакатимизда узоқ йиллар 
мобайнида ерга нисбатан хусусий мулкнинг тўлақонли 
жорий этилмагани ҳақиқий мулкдорлар қатлами 
шаклланишига тўғаноқ бўлди. 

8 ДЕКАБРЬ – ªЗБЕКИСТОН 
РЕСПУБЛИКАСИ КОНСТИТУЦИЯСИ КУНИ

Бошланиши 1-бетда

мустаҳкам қўрғон

Таҳлилларга кўра, қишлоқ хўжалиги 
соҳаси дунёдаги ўртача сув истеъмоли-
нинг тахминан 70 фоизини ишлатган ҳол-
да, ҳудуд жиҳатдан тахминан 12 фоизни 
ташкил этади. Масалан, юртимизда 1 тон-
на буғдой дони етиштириш учун 1,5 минг, 
1 тонна шоли етиштириш учун 4 минг, бир 
тонна пахта толаси учун 10-12 минг куб 
метр сув сарфланади. 

Ҳозирги вазият сув кам талаб қилади-
ган, энг аввало, ўсув даври қисқа экинлар-
ни танлашни тақозо этмоқда. Ана шундай 
экинлардан бири тариқдир. Унинг шундай 
навлари борки, 50-60 кунда пишиб ети-
лади ва истеъмол қилиш мумкин бўлган 
сифатли дон беради. У тупроқда намлик 
миқдори 48 фоиз бўлган вақтда ҳам униб 
чиқади. Донидан тўйимли ва тўлиқ ҳазм 
бўладиган овқатлар тайёрланади ва бир 
йилда 2-3 марта ҳосил олиш мумкин.

Бугунги кундаги иқлим ўзгаришлари-
дан келиб чиқиб, ФАО тавсияси бўйича 
қурғоқчиликка чидамлилиги ва барча 

Яна бир жиддий масала тупроқ дег-
радацияси билан боғлиқ. Яъни саҳро-
ланиш, қурғоқчилик таъсирида зами-
нимиздаги аксарият тупроқ емирилиб, 
унумдорлигини йўқотмоқда. БМТ таҳлил-
ларига кўра, жаҳондаги ер ресурслари-
нинг 40 фоизга яқини деградацияга уч-
раган. Бунинг оқибатлари 100 дан ортиқ 
мамлакатда истиқомат қилаётган 1 мил-
лиарддан зиёд аҳоли саломатлиги ва 
фаровонлигига хавф соляпти. Давлати-
миз раҳбари саммитдаги нутқида тупроқ 
муаммоларига ҳам алоҳида тўхталди. 
Таъкидланганидек, тупроқ емирилиши 
жараёнлари минтақадаги 30 миллион 
аҳоли турмуш тарзига салбий таъсир 
кўрсатмоқда.

Сайёрамизда антропоген омиллар 
таъсирида юзага келаётган экологик бу-
зилишлар, иқлим ўзгаришлари, қурғоқ-
чилик ва саҳроланиш жараёни кучайиб 
бораётгани энг долзарб муаммолардан 
бирига айланган. Айниқса, қишлоқ хўжа-
лиги соҳаси бундан жиддий зарар кўриб, 
тупроқ унумдорлиги пасайишига олиб 
келаётгани инсоният олдига муҳим вази-
фаларни қўймоқда. Ҳарорат ва намлик-
нинг сезиларли даражада ўзгариши ҳар 
қандай экиннинг сув ва озуқа элемент-
ларига талабини ҳам меъёрдан чиқариб 
юборяпти. 

Масала анча жиддий

Тупроқнинг нураган тоғ жинсларидан 
фарқи унинг унумдорлигидадир. Ана шу 
унумдор юзада инсон учун зарур озиқ-
овқат маҳсулотининг 95 фоизга яқини 
етиштирилади. Тупроқ тирик организм 
бўлиб, унда турли микроорганизмлар, ер 
ости жонзотлари яшайди. У ўсимликлар 
ҳаёти учун зарур унумдорлик хосса-хусу-
сиятларига эга, бир неча қатламдан ибо-
рат қопламдир. Шу боис, тупроқ унум-
дорлиги қанча юқори бўлса, шунча катта 
озуқа етиштириш манбаига айланади.

Аммо сўнгги йилларда ер ресурсла-
рига табиий ва антропоген таъсир ортиб 
боряпти, натижада деградация жараёни 
фаоллашган. Тупроқ деградацияси туп-
роқ унумдорлиги пасайиши, экологик ва 
мелиоратив ҳолати ёмонлашиши жараё-
нидир. Бу ҳозирги вақтда глобал муаммо 
бўлиб, ҳеч бир минтақа ёки давлат ўзини 
тупроқ деградацияси муаммосидан тў-
лиқ холи бўлган, ҳимояланган, деб ҳи-
соблай олмайди. 

Кун мавзуси

Бугуннинг гапи

ЕРГА  МУНОСАБАТИМИЗ  ЎЗГАРМАСА

Бундай салбий жараёнлар юртимиз 
қишлоқ хўжалигида фойдаланилади-
ган тупроқда ҳам мавжуд. Улар сира-
сига шўрланиш, эрозия, гумус ва озуқа 
элементлар камайиши, турли кимёвий 
воситалар билан ифлосланиш каби оқи-
батларни киритиш мумкин. Юртимиздаги 
суғориладиган ернинг қарийб 50 фоизи 
турли даражада шўрлангани, 70 фоиз-
га яқин тупроқ устки қатламида гумус 
миқдори бор-йўғи 0,5-1 фоизни ташкил 
этгани, 600 минг гектар яйлов ер дегра-
дацияга учраганини сўнгги тадқиқотлар 
яққол кўрсатмоқда. 

Бу борадаги ўрганишлар охирги 
йилларда фаоллашгани боиси шунда. 
Муаммонинг ечимини бериш учун, ав-
вало, уни таҳлиллар асосида аниқлаш 
лозим. Юртимиз қишлоқ хўжалигига 
илм-фан ва замонавий технологиялар-
нинг кенг жорий этилаётгани бунга замин 
яратмоқда. Хусусан, тупроқшуносликка 
оид тадқиқотларда тупроқ деградацияси 
билан боғлиқ қатор ҳолатлар аниқланиб, 
жиддий ўрганиляпти.

Масалан, суғориладиган ерда турли 
даражада сув ва ирригация эрозияси-
га чалинган майдонлар 630,3 минг гек-
тарни ташкил этиб, шундан 343,8 минг 
гектари кучсиз, 208,6 минг гектари ўрта-
ча ва 78,1 минг гектари кучли ювилган 
тупроқлар экани аниқланди. Суғорила-
диган ернинг 7,6 фоизи турли даражада 
тошлоқ экани, тупроқнинг 93 фоизида 
ҳаракатчан фосфор миқдори, 68,3 фои-
зида алмашувчан калий миқдори ўрта-
чадан паст даражага тушиб қолгани ҳам 
жиддий масалалардан бири.

Анъанавий усуллар ўзини 
оқламайди

Тадқиқотлар ҳудудлар кесимида ўр-
ганилиб, замонавий технологиялар ёр-
дамида қайд этиб борилаётгани ҳам 
самарадорликни оширяпти. Жумладан, 
Тупроқшунослик ва агрокимёвий тад-
қиқотлар институти ва унинг ҳудудий 
бўлинмалари томонидан ўтган йили 
Сирдарё, Навоий, Фарғона ва Анди-
жон вилоятларида шўрланишга мойил 
суғориладиган 576,8 минг гектар ерда 
таҳлиллар олиб борилиб, шўрланган 
тупроқ умумий харитага туширилди. 
Жорий йилда худди шу ишларни Жиз-
зах, Бухоро ва Хоразм вилоятларидаги  
666,1 минг гектар ерда амалга оширдик. 
Тадқиқотлар ўтказилган ҳар бир массив-
нинг 1:10000 масштабли тупроқ шўрла-
ниши  карто  граммаси, шўр ювиш меъ-
ёрлари, муддати ва сони келтирилган 
илмий-амалий тавсиялар ишлаб чиқил-
ган бўлиб, белгиланган тартибда ама-
лиётга татбиқ этилмоқда. Олинган нати-
жалар эса Қишлоқ хўжалиги вазирлиги 
геопорталига жойлаштириб бориляпти.

Ҳозир институтда амалга оширилаёт-
ган 13 та илмий тупроқ хосса-хусусият-
ларини яхшилаш, мелиоратив ҳолатини 

барқарорлаштириш, тупроқларни орга-
ник моддага бойитиш, минерал ўғитлар 
самарадорлигини ошириш, тупроқлар 
зичлашиши ва ифлосланишининг ол-
дини олиш, эрозияга қарши курашиш 
бўйича ресурстежамкор технологиялар 
ва илмий ечимлар ишлаб чиқишга қара-
тилган. Табиийки, улар орқали мавжуд 
муаммолар бўйича илмий асосланган ва 
замонавий усуллардан иборат аниқ так-
лифлар илгари сурилади.

Масалан, бугунги кунда суғориладиган 
тупроқнинг қарийб 47 фоизи турли дара-
жада шўрланишга учраган. Бунинг ёмон 
жиҳати шундаки, тупроқдаги ортиқча туз 
ўсимлик ўсишига тўсқинлик қилиб, ҳо-
силни камайтиради. Одатда бунга қарши 
курашишда анъанавий усуллардан бири 
бўлган шўр ювишдан фойдаланилади. 
Бироқ бу усул жуда кўп сув талаб қилиб, 
ортиқча исрофга сабаб бўлади. Шундоқ 
ҳам сув манбаларимизнинг асосий қисми 
қишлоқ хўжалигига сарфланишини ҳисоб-
га олсак, тежамкор технологияларни қўл-
лаш вақти келгани ойдинлашади. 

Шу боис, муаммони ҳал қилиш учун 
интеграциялашган қишлоқ хўжалиги 
технологиясини ишлаб чиқишни таклиф 
этганмиз. У тупроқ шўрланишини сама-
рали бошқариш учун турли техника ва 
амалиётларни бирлаштиришни ўз ичига 
олади. Бунда тупроққа инновацион био-
логик фаол моддалар киритиш, майда 
ёпиқ дренажлаш тизимини қўллаш, фи-
томелиорация усулларидан фойдала-
ниш ҳамда шўр сувни чучуклаштириш, 
яъни тескари осмос орқали шўрсизлан-
тириш каби технологиялардан биргалик-
да фойдаланиш кўзда тутилган. Бу каби 
инновацион амалиётлар тупроқ тузили-
шини яхшилаб, шўрланиш даражасини 
камайтириш баробарида сувни тежашга 
ёрдам беради.

Ҳозир институтда “Тупроқ шўрлани-
шига қарши курашишнинг интеграция-
лашган агротехнологиясини ишлаб чи-
қиш” амалий лойиҳаси тайёрланмоқда. 
Мазкур лойиҳа доирасида тупроқ шўрла-
нишига қарши курашда юқорида келти-
рилган бир неча илғор технологияларни 
интеграциялашган ҳолда қўллаш орқали 
юртимизда тупроқ шўрланишига қарши 
курашиш бўйича янги, илмий асосланган 
агротехнология ишлаб чиқиш кўзда ту-
тилган. Қолаверса, бу йўналишдаги бош-
қа муаммоларга ҳам энг илғор техноло-
гияларга асосланган замонавий ечимлар 
таклиф этиляпти.

Энг муҳими, соҳада ўтказилаётган 
илмий тадқиқотлар сифат жиҳатидан 
янги босқичга чиқиб боряпти. Тупроқ 
таҳлилларини юқори аниқлик ва тез-
ликдаги замонавий ускуналарда амалга 
ошир япмиз. Охирги йилларда Иннова-
цион ривожланиш агентлиги томонидан 
 ин ститутга хорижнинг энг илғор тех-
нологиялари олиб берилди. Таҳлил 
марказимиз ва унинг ҳудудий бўлин-
малари лабораториялари замонавий 
асбоб-ускуналар билан таъминланди. 
Бу эса тупроқда содир бўлаётган салбий 
жараёнларни ўз вақтида аниқлаш, юқори 
аниқликдаги тупроқ кимёвий таҳлилла-
рини ўтказиш, илм-фан ва ишлаб чиқа-
риш интеграциясини таъминлаш, қишлоқ 
хўжалиги экинлари ҳосилдорлигини оши-
ришга хизмат қиляпти. 

Институтда тупроқ-таҳлил хизматла-
ри кўлами тобора кенгайиб боряпти. Шу 
кунларда энг замонавий технологиялар-
дан яна бири — Германияда ишлаб чи-
қарилган “Agilent 5800 ICP-OES” спектро-
метри илм даргоҳига олиб келиниб, ишга 
туширилди. Қурилма шу турдаги асбоб-
ларнинг энг янги эволюцияси ҳисобла-
нади. Ундан, асосан, тупроқдаги металл 

таркибини таҳлил қилишда фойдалани-
лади. Бу усул ҳозир оммалашиб боряп-
ти ва тадқиқотлар давомида олинган 
маълумотлар тупроққа қўлланиши керак 
бўлган ўғитларнинг оптимал миқдори ва 
таркибини аниқлаш имконини беради. 

Технология намуна таҳлили пайтида 
бутун тўлқин узунлиги бўйлаб маълумот-
ларни тўплайди ва улардан намунадаги 
70 тагача элемент концентрациясини 
ҳисоблашда фойдаланади. Қурилманинг 
техник қисми иккита конфигурациядан 
иборат бўлиб, уларнинг ҳар бири мавжуд 
тўлқин узунлиги оралиғида бир вақтда 
тезкор ўлчашни таъминлайдиган ноёб 
тизимга эга. Замонавий технология тур-
ли иловалар учун мос келадиган кучли 
ва ишончли техника ҳамдир.

Янги қонун  
қабул қилинмоқда

Тупроқдан самарали фойдаланиш ва 
унумдорлигини ошириш қишлоқ хўжа-
лигининг бир қисми бўлибгина қолмай, 
мамлакат миқёсидаги долзарб масала 
ҳамдир. Озиқ-овқат хавфсизлигини таъ-
минлашнинг асосий қисми шунга боғлиқ 
бўлиб турган вақтда жиддий чора-тад-
бирлар кўриш, масалага тизимли ён-
дашиш зарурияти ортиб бормоқда. Бу 
борада қатор ҳуқуқий асослар ярати-
лаётгани боиси ҳам шунда.

Жумладан, давлат дастурида тегиш-
ли қонун лойиҳасини ишлаб чиқиш ва-
зифаси белгиланган эди. Соҳа мутахас-
сислари, олимлар ҳамкорлигида лойиҳа 
тайёрланди. Жорий йил 24 ноябрь куни 
Олий Мажлис Сенатининг ялпи мажли-
сида “Тупроқни муҳофаза қилиш ва унинг 
унумдорлигини ошириш тўғрисида”ги қо-
нун лойиҳаси муҳокама қилиниб, сена-
торлар томонидан тўлиқ маъқулланди. 

Мазкур қонуннинг мақсади, аввало, 
мамлакатимиз ер майдонидаги туп-
роқ қатламини муҳофаза қилиш, унум-
дорлигини сақлаш, тиклаш ва ошириш 
соҳасидаги муносабатларни тартибга 
солишдан иборат. Масалан, тупроқни 
муҳофаза қилиш чоралари белгиланган 
бўлиб, бу ўз ичига тупроқ деградация-
си ва чўлланишга қарши кураш, тупроқ 
унумдорлигини ошириш ва бошқа мақ-
садли дастурларни ишлаб чиқиш ҳамда 
амалга ошириш, ифлосланган, бузилган 
ёки бошқа кўринишда деградацияга уч-
раган тупроқни тиклаш, мониторингини 
юритиш каби қатор аниқ вазифаларни 
қамраб олади. 

Бу эса табиий бойлигимиз ҳисоблан-
ган тупроққа бўлган муносабатимиз, 
масъулиятимизни янада оширади. Зеро, 
ота-боболаримиз айтганидек, она ер 
бизни боқади, тўйинтиради. Демак, уни 
муҳофаза қилиш, асраб-авайлашга бар-
чамиз бирдек масъулмиз.  

Шуҳрат БОБОМУРОДОВ,
Тупроқшунослик ва 
агрокимёвий тадқиқотлар 
институти директори

ЭКИНЛАР ХАРИТАСИДАГИ 
АЗАЛИЙ НЕЪМАТЛАР

Дилором ЁРМАТОВА, 
қишлоқ хўжалиги фанлари 
доктори, профессор

 хусусиятларини эътиборга  олиб, 2023 йил 
Халқаро тариқ йили, деб эълон қилинган. 

Тариқнинг 100 килосидан 87 фоизгача 
ёрма дони олинади. Бу экин ер танламай-
ди, похоли ҳам буғдой сомонидан кўра 
тўйимлироқ. Донида 10-15 фоиз оқсил, 50 
фоиз углевод, 3,8 фоиз мой мавжуд. 

Ўз хусусиятларига кўра тариқ энг оғир 
ва ноқулай шароитда ҳам етиштирса бў-
ладиган экин, қурғоқчиликка ва иссиққа 
чидамли. Баландлиги 50-150 сантиметр-
га боради. Тупроқдаги намликни яхши 
ўзлаштиради, шўр жойларда ҳам тез 
ривожланади. Бир гектардан 3 тонна дон 
ва 6 тонна сомон олиш мумкин. 

Тариқнинг эртапишар навлари ба-
ҳорда тупроқ ҳарорати 10-12 даражада 
бўлганда экилиши ва ҳар 55-65 кунда 
пишиб етилиши туфайли бир йилда уч 
марта ҳосил олиш мумкин. Ёзда кузги 
буғдойдан сўнг экилган тариқ икки марта 
суғориш орқали ҳам яхши дон беради. 
Афсуски, юртимизда бу экин селекцияси 
ва агротехникаси устида мутлақо ишлан-
маган. Унинг 500 га яқин тури бўлишига 
қарамай, юртимизда ярим асрдан буён, 
асосан, “саратовская-853” навини экиб 
келамиз. Жаҳон тариқчилиги эса жуда 
илгарилаб кетган.

Асл ватани Ўзбекистон бўлиб, ҳо-
зирги пайтда анчайин унутилган ясмиқ 
ўсимлигининг ҳам ўсув даври қисқа, эрта 
баҳорда экилиб, икки марта суғорилса 
ҳосил беради. Ясмиқ дони таркибида 
30-32 фоиз оқсил бор, тез пишади. Эрта 
баҳорда ёки об-ҳавонинг келишига қа-
раб, февраль ойининг иккинчи ярмида 
экса бўлади. Шундай йўл тутилса, яс-
миқ май ойи ўртаси ёки охирида пишиб 

етилади. Ясмиқ унидан нон тайёрланади 
ва болалар овқатларига фойдали мод-
да сифатида қўшилади. У организмдаги 
оксидловчи стрессни секинлаштиради, 
яллиғланиш ва сурункали касаллик хав-
фини камайтиради. Нафақат тери, балки 
бутун организмнинг ёшлигини сақлашда 
ажойиб ёрдамчи саналади. 

Айни пайтда дунёда ясмиқ майдон-
лари 7 миллион гектардан ортиқ бўлиб, 
Туркия ва араб мамлакатларида кенг 
майдонларда етиштирилади.

Кунжут қадимдан Марказий Осиёда 

лалми ерга экиб келинган, сув кам талаб 
қиладиган, уруғлари таркибида кўп мой 
сақлайдиган ўсимликлардан бири. Дунё-
да кунжут майдонлари 11,7 миллион гек-
тарни, ялпи ҳосили 6 миллион тоннани  
ташкил этади. 

Мамлакатимизда кунжут, асосан, 
лалми ҳудудларда экилиб, 4-6 центнер 
атрофида ҳосил олинади. Суғорилади-
ган майдонларда эса гектаридан 20-25 
центнергача тош босади. Бунинг учун 
икки марта суғориш кифоя. Бу бир гек-
тардан бир тоннадан ортиқ экологик тоза 

истеъмол мойи олинади, дегани. Негаки, 
100 кило кунжут уруғидан 60-63 литр мой 
чиқади. У чорва моллари учун ҳам энг 
хуштаъм маҳсулот ҳисобланади. Афсус-
ки, юртимиздаги суғориладиган майдон-
ларда кунжут жуда кам экилади, аммо 
истеъмол учун хориждан импорт қилиб 
келтирилади. 

Бизда унутилаётган яна бир донли 
экин мавжуд бўлиб, аслида, ота-бобола-
римиз шу экин орқали энг оғир пайтлар-
да ҳам қора қозонини қайнатган ва ти-
рикчилигини ўтказган. Бу жўхори бўлиб, 
қурғоқчиликка ўта чидамли, донидан Аф-
рика ва Осиё халқлари нон тайёрлайди. 
Жўхори унини буғдойникига қўшиб нон 
тайёрлаганда унинг тўйимлилиги анча 
ошади. Жўхори донидан зоғора нон тай-
ёрланганини, дастурхон кўрки бўлганини 
ёши улуғлар яхши эслайди.

Жўхорини “ўсимлик 
дунёсининг туяси”, деб 
ҳам аташади, чунки 
у маккажўхорига 
қараганда икки баробар 
кам сув талаб қилади, 
шўрланган тупроқларда 
ўсади.       

ФАО маълумотларига кўра, жўхори 
экиладиган майдонлар йилдан-йилга 
ошиб бормоқда. Бу экин ҳозирги кунда 
дунё деҳқончилигида 85 миллион гектар-
ни ташкил этади. Унинг қарийб тенг ярми 
Осиёда, қолган қисми Африка ва Амери-
ка ҳиссасига тўғри келади. Лекин кейинги 
пайтда Европа мамлакатларида, жумла-
дан, Франция, Испания ва Италияда уни 
етиштиришга катта эътибор қаратилмоқ-
да. Австралияда эса жўхори майдонла-
ри кейинги 20 йилда 10 карра кенгайди, 
ҳосилдорлиги 14 карра ошди. 

Хитойда жўхори давлатнинг страте-
гик экинлари рўйхатига киритилган. Бу 
мамлакат одатда АҚШ ва Австралиядан 
жўхори сотиб олади, шу билан бирга, 
Америка жўхорисининг 60 фоизга яқини 

Хитойга экспорт қилинади. Дунёда ушбу 
экин инсон озуқасида буғдой ва гуручдан 
кейин учинчи ўринда туради. Витамин-
лар ва микроэлементларга бой. Дони 
тўйимли, таркибида 65-75 фоиз крахмал, 
10-15 фоиз оқсил, 3,5 фоизгача ёғ бор. 
100 килоси 119 озуқа бирлигига тенг. Уни 
бир марта экиб, уч марта ўриб олишин-
гиз мумкин. Энг муҳими, шўрга чидамли. 

Унинг яна бир тури шакар жўхори 
бўлиб, пояларидаги бўғимларида қанд 
моддаси бор, сувга кам талабчан. Шакар 
ишлаб чиқарувчи корхоналар хомашё 
сифатида фойдаланиши мумкин.  

Сувга кам талабчан ўсимликлардан 
яна бири нўхатдир. Лалми ерларда 6-8, 
суғориладиган майдонларда икки марта 
сув қўйиш билан 22-32 центнер ҳосил 
беради. У ғовак, қумоқ, енгил шўрланган 
тупроқли ерларга экилади. Қора, бўз, 
каштан тупроқларда мўл ҳосил беради. 
Бошқа дуккакли экинларга нисбатан қур-
ғоқчилик ва шўрга чидамли. Уруғи 2-5 да-
ража ҳароратда униб чиқади.

Дони таркибида фосфор, кальций, 
магний, темир, рух ҳамда бета-каротин 
моддалари мавжудлиги билан қиммат-
лидир. Тупроққа ўзидан сўнг 65-70 кило-
грамм соф азот қолдиради. Экиш меъёри 
45-50 кило бўлиб, қиш юмшоқ келганда 
кузда ёки эрта баҳорда экилади. Уруғи 
узоқ вақт тупроқда униб чиқмасдан қолиб 
кетса ҳам совуқ урмайди. Бақувват илдиз-
лари тупроқдаги намни тежаб сарфлайди 
ва қурғоқчиликка чидамли.

Демак, энди қишлоқ хўжалигида экин-
ларни ҳудудлар бўйича тақсимлашда 
иқлим ўзгаришини ва сув танқислигини 
эътиборга олишни, сувга кам талабчан, 
қадимги экинларни экишни даврнинг ўзи 
кун тартибига қўймоқда. Бундай экин 
етиштириш агротехника ва қайта ишлаш 
саноатини, экспорт салоҳиятини ўйлаган 
ҳолда иш олиб боришни тақозо этади. 
Шундай экан, уларнинг янги навлари, се-
лекцияси ва уруғчилиги, агротехникаси 
бўйича изланишларни амалиётга татбиқ 
этишни бугундан бошлашимиз зарур бў-
лади. 

Бошланиши 1-бетда

Бошланиши 1-бетда

оқибати қандай бўлади, нималарни кутиш мумкин?

Ўзбекистон – Озарбайжон: 

ДªСТЛИК ВА ¯АРДОШЛИК АЛО¯АЛАРИ 
²АР ЖАБ²АДА ИЗЧИЛЛИК КАСБ ЭТГАН

Азалий қардошлик ришталари нечоғ-
лиқ мустаҳкам эканини озар заминига 
қадам қўйишингиз ҳамоно ҳис қиласиз. 
Одамлари самимий, Ўзбекистондан 
эканингизни билгач эса меҳри, ҳурмати 
янада ошади. Саволларингизга жавоб 
топишга, ёрдам беришга ошиқади. Икки 
дўст мамлакатнинг бугунги алоқаларини 
катта мамнуният билан қайд этади. 

Форумнинг Фузулий шаҳридаги Мирзо 
Улуғбек номи билан аталадиган 1-умумий 
ўрта таълим мактабида ташкил этилиши-
да ҳам ўзгача маъно бор. Чунки бу мак-
таб ўзбекистонлик қурувчилар томонидан 
барпо қилинган ва очилишида давлати-
миз раҳбари иштирок этган. 

Мактабда 40 та синфхона, 6 та лабо-
ратория, 2 та информатика, 5 та функцио-
нал ўқув хонаси, мажлислар ва спорт зал-
лари, ошхона, кутубхона мавжуд. Футбол 
майдони, дам олиш ва тадбирлар ўтка-
зиш учун жойлар, югуриш йўлаклари таш-
кил қилинган. Барча шарт-шароитларга 
эга. Буни ўзбек халқининг озарбайжонлик 
болалар учун ҳақиқий туҳфаси, десак 
айни ҳақиқатни айтган бўламиз.   

— Форумнинг қардош Озарбайжоннинг 
учта шаҳри — Жанубий Кавказ гавҳари 
бўлмиш Шуша, Фузулий ва Боку шаҳарла-
рини қамраб олгани ҳамда анжуман буюк 
бобомиз номидаги мактабда иш бошлага-
ни ҳам ажойиб воқеадир, — дейди Ўзбе-
кистоннинг Озарбайжондаги Фавқулодда 
ва мухтор элчиси Баҳром Ашрафхонов. 
— Чунки бу мактабни қуриш ташаббуси 
Ўзбекистон раҳбарига тегишли ҳамда чу-
қур фалсафий ва инсонпарварлик мазму-
нига эга. Боиси, юртимизда 2016 йилдан 
буён кечаётган ислоҳотлар айнан таълим 
соҳасидан бошланган. Зеро, ҳар қандай 
қийинчиликни енгиш, жамият ва давлат 
ривожига ҳисса қўшиш ва миллий ман-
фаатларни барча платформаларда, май-
донларда илгари суриш  имконини бера-
диган ҳақиқий куч билимдир. 

Ўзбек ва озар халқлари муносабатла-
ри кундан-кунга ортга қайтмаслик руҳия-
тида мустаҳкамланиб бормоқда. Турли 
даражадаги делегациялар алмашинуви, 
савдо-сотиқ, товар айирбошлаш ҳажми 
жадаллик билан ўсяпти. Саноат, инвести-
ция, транспорт ва бошқа соҳаларда қўшма 
лойиҳалар рўёбга чиқариляпти. Янги ғоя 
ва ташаббуслар илгари сурилмоқда. 

Маданий-гуманитар тадбирлар дои-
мий тарзда ўтказиб келинаётганига маз-
кур тадбир ёрқин далилдир. 

Тизимли ва самарали мулоқотлар ту-
файли Ўзбекистон — Озарбайжон муно-
сабатлари сифат жиҳатидан янги дара-
жага кўтарилгани, амалий мазмун билан 
бойиб бораётгани айни ҳақиқат. 

Бу яқинда Боку шаҳрида БМТнинг 
Марказий Осиё иқтисодиётлари учун 
махсус дастури (СПЕКА) биринчи сам-
мити доирасида икки мамлакат раҳ-
барлари учрашувида ҳам алоҳида қайд 
этилди. Жумладан, йил бошидан буён 
товар айирбошлаш 34 фоиз ошди. Ав-

томобилсозлик, электротехника, тўқи-
мачилик, энергетика, қишлоқ хўжалиги 
ва ипакчилик тармоқларида коопера-
ция лойиҳалари амалга оширилмоқда. 
Транспорт ва логистика соҳасида истиқ-
болли лойиҳалар тайёрланмоқда.

Мулоқотлар  майдони ННТ 
йўналишида ҳам кенгаяди

Озарбайжон форуми иштирокчилари 
ўзбек-озар халқининг азалий бирдамлиги, 
қардошлиги ва яқин дўстона муносабатла-
ри ҳақида тўлқинланиб гапирди. Келгусида 
алоқаларни янада мустаҳкамлашда нафа-
қат давлат органлари, муассасалар, балки 

Президентимиз Сирдарё ва Қашқа-
дарё вилоятларидаги учрашувларида 
умумтаълим мактабларида фин таъ-
лим тизимини жорий этиш, дарслик-
лар ҳам шу тажриба асосида ишлаб 
чиқилиши ҳақида гапирди. Шунингдек, 
Қашқадарёдаги 48 та мактабда фин 
таълим тизимини татбиқ этиш бўйича 
кўрсатма берди. Бу жараёнда мазкур 
давлат таълим тизимининг энг афзал 
жиҳатларини ўрганиш учун методист 
ўқитувчилар, таълим менежерларини 
Финляндияга стажировка ва малака 
оширишга юбориш йўлга қўйилгани 
муҳим қадам бўлди.

Мамлакатимизнинг турли таълим 
муассасаларида фаолият юритаётган 
23 нафар соҳа ходими қатори Андижон 
давлат чет тиллар институтининг бир 
гуруҳ профессор-ўқитувчилари ҳам 
Финляндия ва Швецияда 12 кунлик ма-
лака ошириш курсида бўлди.

Малака ошириш давомида Финлян-
диянинг Хельсинки, Юваскула ҳамда 
Швециянинг Содерторн университет-
ларига бориш режалаштирилди. Бу 
орқали Финляндия ва Швеция таълим 
тизимининг энг муҳим йўналиш ва аф-
зал жиҳатлари, дарсликлар, таълим 
тизимида ўқув мақсади, педагогик жа-
раённи ташкил этиш механизми, олий 
таълимда ўқув-меъёрий ҳужжатлар, 
таълим стандартлари, малака талаб-
лари, ўқув режа, фан дастурлари, 
баҳолаш, таълимда узвийлик, кредит-
модуль тизими ва мустақил таълим, 
рақамлаштириш, ўқитиш методикаси, 
интерактив методларни қўллаш каби 
долзарб йўналишларда янги малака 
ва билимларни ўзлаштириш мақсад 
қилинди.

Дастлабки 6 кун Финляндия таълим 
бешиги ҳисобланмиш Юваскула шаҳ-
рида ўтди. Фин тилида таълим берувчи 
биринчи университет айнан шу шаҳар-

да очилган. Бугун Юваскуладаги олий 
таълим муассасаларида 40 мингдан 
ортиқ талаба таҳсил олади. 

Семинарда EduEffect компанияси 
директори Жонне Раутио маърузаси 
тингланди. Таълим тизимидаги ўзга-
ришлар ва ислоҳотларнинг асл моҳия-
ти муҳокама қилинди.

Кейинги манзил Макеланмаен Коу-
лу бошланғич таълим мактаби бўлди. 
Мактаб менежменти, ўқув жараёни, 
ўқитувчиликка танлов ва бошқалар 
ҳақида батафсил маълумот олдик. 
Директор мактаб фаолиятини назорат 
қилиб боради. Директор ўринбосари 
ўқув жараёнига масъул, яъни дарс 
жадвалини тузиш, дарс тақсимотлари-
ни юритиш ва умумий ўқув жараёнини 
ташкил этиш билан шуғулланади.

Мактабда 1-синфдан 6-синфгача 
бўлган 750 ўқувчига дарс берилади. Бу 
ерда фин ўқитиш тизимининг ўзига хос 
жиҳатларидан бири бўлган инклюзив 
таълим жараёнига ҳам гувоҳ бўлдик. 
Тўртта кичик синфда қўшимча ёрдамга 
муҳтож ўқувчилар учун алоҳида дарс-
лар ташкил қилинган. Яна бир муҳим 
жиҳат — мактабда асосий иш юритув-
чи орган амалда мактаб учун барча қа-
рорларни қабул қилади. Ушбу органга 
директор, директор ўринбосари, 8 на-
фар ўқитувчи ва котиба киритилган бў-
либ, барча муҳим масалалар шу ерда 
муҳокамалар орқали ҳал қилинади.

Шунингдек, ўқувчиларни ижтимоий 
жиҳатдан қўллаб-қувватлаш гуруҳи 
мавжуд. Унда директордан ташқари 
мактаб психологи, ҳамшираси ва иж-
тимоий таъминотчи, гуруҳ раҳбари, 
фан ўқитувчиси ва ўқувчилар вакили 
иш олиб боради. Гуруҳнинг асосий 

нодавлат нотижорат ташкилотлар, ҳара-
катлар ва бирлашмалар даражасида ҳам 
ҳамкорликни кучайтиришнинг зарурати ва 
аҳамияти қайд этилди. 

Икки мамлакат нодавлат нотижорат 
ташкилотларининг илк форуми тарихий-

дир. Чунки унинг Фузулий шаҳридаги 
мактабда бошланиши ўзбек халқининг 
озарбайжон халқига бўлган эътиборини 
англатади.   

Дўст дўстни оғир кунларда ёлғизлатиб 
қўймайди. Мушкул вазиятда Ўзбекистон-
нинг Озарбайжон халқига қилган ёрдами 
қардошлар томонидан бот-бот эътироф 
этилди. Бу каби форум ва учрашувлар ўза-
ро ишонч ва меҳрни, дўстона муносабатни 
янада мустаҳкамлаши таъкидланди. 

— Форум Ўзбекистон ва Озарбайжон-
нинг фуқаролик жамияти институтлари 
ҳамкорлиги кенгайишига хизмат қилади, 
— дейди Ўзбекистон нодавлат нотижо-
рат ташкилотлар миллий ассоциацияси 
раиси Камолиддин Эшонхўжаев. — Чунки 
тадбирлар доирасида кўплаб учрашув-
лар ўтказилди, ҳужжатлар имзоланди. 
Мазкур мамлакат нодавлат нотижорат 
ташкилотлари фаолияти билан яқиндан 
танишилди. Фикр ва тажриба алмашилди. 

Айни пайтда юртимизда 40 мингдан 
ортиқ озарбайжон яшайди ва улар турли 
соҳаларда фаолият юритмоқда.

Ўзбекистонда биринчи Озарбайжон 
миллий маданий маркази — “Гардаш-
лик” 1989 йил Тошкентда ташкил этил-
ган бўлса, кейинчалик Самарқанд ва 
Бухорода шундай марказлар фаолияти 
йўлга қўйилган. 2003 йилда Озарбайжон 
маданият марказлари уюшмаси, 2010 
йилда эса Озарбайжон элчихонаси ҳу-
зуридаги Ҳайдар Алиев номидаги Озар-
байжон маданият маркази янги биноси 
очилди. 

Бундан ташқари, Тошкентда Ҳайдар 
Алиев номида кўча ва унинг ёдгорлиги 
барпо қилинган. Шарқшунослик инсти-
тути фондларида Низомий,  Тусий, Фу-

зулий, Хоқоний сингари шоир ва ёзув-
чиларнинг ноёб қўлёзмалари асраб 
келинмоқда.    

Ўзбек халқи азалдан Озарбайжон ада-
биёти ва маданиятига катта ҳурмат ҳамда 
қизиқиш билдириб келади. Шу билан бир-
га, икки давлатнинг ўзаро шерикликдаги 
ҳамкорлиги ҳам кун сайин мустаҳкамла-
ниб бормоқда. Иқтисодиёт, туризм ҳамда 
қурилиш соҳасидаги алоқаларни янада 
кенгайтириш, таълим, илм-фан борасида 
истиқболли ишлар амалга ошириляпти. 
Буларнинг бари ўзбек ва озар халқини 
янги мақсад ва марраларга руҳлантиради, 
албатта. 

— Фузулий шаҳрида қурилган муҳта-
шам таълим масканида тарихий тадбир 

ўтказилишининг ўзиёқ икки халқ муно-
сабатлари юқори босқичга чиқаётганини 
англатади, — дейди Озарбайжон Респуб-
ликаси Илм ва таълим вазирлиги шўъба 
мудири Турхон Сулаймон. — Алоқала-
римиз таълим йўналишида ҳам жадал 

ривожланмоқда. Бугунги кунда ўзбекис-
тонлик ўттиздан зиёд ёшлар бизнинг ўқув 
юртларимизда таҳсил олмоқда. Ўзбекис-
тоннинг ўнга яқин олий ўқув юрти билан 
ҳамкорлик ўрнатилган.   

Форумда амалий жиҳатдан сермаз-
мун ва келажак алоқалар учун муҳим 
қадамлар ташланди. Хусусан, Озарбай-
жоннинг Нодавлат ташкилотларни давлат 
томонидан қўллаб-қувватлаш агентлиги 
ва Ўзбекистон ННТМА ҳамда ННОларни 
қўллаб-қувватлаш жамоат фонди маблағ-
ларини бошқариш бўйича парламент ко-
миссияси ўртасида ҳамкорлик меморан-
думи имзоланди. 

Бундан кўзланган мақсад икки дав-
лат аҳолиси учун ижтимоий аҳамиятга 
эга, шунингдек, фойдали келишувларни 
амалга ошириш ва ижтимоий-иқтисодий 
ҳамда ижтимоий-сиёсий ҳаётнинг муайян 
масалаларида ННТлар ролини ошириш-
дан иборатдир.

Форум дастури ранг-баранг бўлди. 
Унда Ўзбекистон ННТ раҳбарлари ўз 
фаолияти тўғрисида тақдимотлар ўтказ-
ди. Шуша, Фузулий шаҳарларидаги бун-
ёдкорлик ишлари, маҳаллий нодавлат 
нотижорат ташкилотлар фаолияти билан 
яқиндан танишилди.

Кавказ санъати маркази — 
Шуша ўзгаришлар оғушида

Бугун Шуша шаҳрида катта ҳажмли қу-
рилиш-бунёдкорлик ишлари амалга оши-
рилмоқда. 

Шаҳар “Қорабоғ дурдонаси”, “Кавказ 
санъати маркази” ва “Озарбайжон муси-
қаси бешиги” сифатида машҳур. Шуша 
қатор таниқли фан, маданият ва санъат 
арбоблари ватанидир.

Мустаҳкам дўстлик ва биродарлик 
ифодаси сифатида давлатимиз раҳбари 
Ўзбекистон Қорабоғ заминидаги ёдгор-
ликлар, маданият ва маърифат маскан-
ларини қайта тиклашга ҳиссасини қўшиш-
га тайёр эканини таъкидлаган эди.

2021 йилдан Шуша Озарбайжоннинг 
маданий пойтахти ҳисобланади, 2023 
йилда эса Туркий дунё маданий пойтахти, 
деб эълон қилинган.

Жорий йилда Хива ва Шуша шаҳарла-
ри ўртасида биродарлик алоқалари ўрна-
тилган.

Ўзбекистон делегацияси Шушада бў-
либ, шаҳар тарихи ва маданияти билан 
танишди. Шунингдек, нодавлат нотижо-
рат ташкилотлар вакиллари Озарбайжон 
Президентининг Шуша туманидаги ваки-
ли Ойдин Каримов билан ҳам учрашди. 

Учрашувда Шуша тарихи, бугунги 
кунда замонавий қиёфа акс этаётгани, 
Ўзбекистон билан ўзаро муносабатлар 
янада мустаҳкамланиб бораётгани қайд 
этилди ва фуқаролик жамияти институт-
лари билан алоқа ўрнатишга тайёрлик 
билдирилди.

Делегация аъзолари Фахрий ҳамда 
шаҳидлар хиёбонида бўлди. Икки давлат 
ННТлари ўртасида ҳамкорлик меморанду-
ми имзоланди. Ҳайдар Алиев марказида 
Озарбайжон етакчиси ҳаёти билан боғлиқ 
тарихий экспонатлар билан танишилди. 
2024 йилда ҳамкорлик форуми Ўзбекис-
тонда ўтказилишига келишиб олинди.

Дилшод УЛУҒМУРОДОВ
Тошкент — Боку — Тошкент

мақсади ўқувчиларнинг жисмоний, 
маънавий ва психологик ҳолатини, 
ўзлаштиришини мунтазам назоратда 
сақлаш, яхши таълим олиш учун ша-
роит яратиш, ҳар хил низоли вазият-
ларнинг олдини олишдир. Ўқувчилар 
сифатли билим олиши учун шароит 
яратиш режасини ишлаб чиқиш, тако-

миллаштириш, амалга ошириш, ота-
оналар йиғилишларини ташкил этиш 
ва режалар устида ишлаш ҳам улар-
нинг вазифасига киради.

Бундан ташқари, Финляндияда 
мактаблар учун ягона Wilma махсус 
дастури ишлаб чиқилган. Ундан мам-
лакатдаги мактабларнинг барчаси кенг 
фойдаланади. Дастур орқали ўқитув-
чилар ота-оналарга хабар юборади, 
мактаб раҳбарияти ва ўқитувчилар 
ўртасидаги мулоқот таъминланади. 
Бу жараёнда ўқитувчилар ота-оналар-
ни фарзандининг таълим олишдаги 
фаоллигидан хабардор қилиб боради. 
Wilma иловаси ёрдамида дарс жадва-
ли, уйга вазифа, имтиҳон, синф эслат-
малари ва эълонларни кўриш мумкин. 
Қисқача айтганда, ота-оналар ва мак-
таб ўртасида мунтазам алоқани таъ-
минлашнинг барча учун қулай ва са-
марали усулидан фойдаланилмоқда. 
Бу ўқитиш сифатини таъминлашнинг 
муҳим омилларидан бирига айланган.

Шу билан бирга, битирувчиларни 
ҳаётга тайёрлаш ва тадбиркорликка 
қизиқиш уйғотиш мақсадида юваску-
лалик ишбилармонлар Муураме пилот 
мактабини очган. Ишлаб чиқарувчи-
лар билан мактаб ўртасида ҳамкорлик 
ўрнатилган. Мактаб битирувчилари 
қизиқарли лойиҳалар асосида тадбир-
корлик ташаббуслари билан ишлайди. 
Ўқувчилар ёшлигидан касбий йўна-
лишларини белгилаб олиб, шу бўйича 
керакли билим ва малакани ўзлашти-
ришга ҳаракат қилади.

Ҳар қандай таълим муассасасидаги 
ўқитиш сифатини битирувчилар сало-
ҳияти билан баҳолаш мумкин. Мактаб-
ни ўрганиш жараёнида улардан бири 
билан суҳбатлашдик. Ўқувчи ишлаб 
чиқарувчилар фаолияти билан интег-
рация маъқул келгани, келгусида қайси 
университетда ўқиши ва қайси компа-

нияга бориб ишлашини ҳам ҳозирдан 
аниқлаб олганини билдирди. Мактаб 
директори тақдимот орқали оддий ва 
тадбиркорлик мактабининг фарқли жи-
ҳатлари ҳақида зарур тушунча берди. 
Ўрганишлардан хулоса қилиш мум-
кинки, тадбиркорлик мактабида ҳам-
ма ишни амалиётда ўргана оладиган, 
масъулиятли ўқувчилар тарбияланади. 
Уларнинг кичик лойиҳаларини маҳал-
лий компания ёки тадбиркорлар молия-
лаштиради.

Умуман олганда, Финляндия мўъ-
жизаси деганда, кўпроқ мактаб таълим 
тизими кўз олдимизга келади. Бу ерда 
мактаблар текширилмайди, рейтин-
ги мавжуд эмас, улар барча жиҳатдан 
ўзаро тенг. Шунингдек, ўқитиш, овқат-
ланиш бепул. Финлар учун энг яхши 
мактаб уйига яқинидир. Ўзлаштири-
ши ва қобилиятига қараб, ўқувчиларга 
мураккаб ёки осон вазифа берилади. 
Ўзлаштиришда қийналган ўғил-қизлар 
учун қўшимча дарс ўтилади. Мактаб 
ўқувчиларни имтиҳонга эмас, ҳаёт-
га тай ёрлайди. Давлат ўқитувчиларга 
юқори ишонч билдиради, улар эса ўқув-
чиларга ишонади, эркинликларини чек-
ламайди. Ўқувчилар хоҳламаса, қийин 

топшириқлар юкланмайди, характер ва 
истакларидан келиб чиқиб касбий йўна-
лиш берилади.

Малака ошириш давомида Финлян-
дия олий таълим муассасалари ораси-
да катталиги жиҳатидан учинчи ўринда 
турувчи, QS халқаро рейтингида илғор 
300 таликдан жой олган Юваскула уни-
верситетида ҳам бўлдик. ОТМда таъ-
лим ва психология, ижтимоий фанлар, 
ахборот технологиялари, математика, 
спорт ва соғломлаштириш фанлари, 
бизнес ва иқтисодиёт факультетлари 
мавжуд. Ишчи ва фан дастурларини 
профессор-ўқитувчилар мустақил ту-
зади, улар мустақил қарор қабул қи-
лиш ҳуқуқига эга. Янги йўналиш ёки 
факультет очиш учун эса таълим ва-
зирлигига мурожаат қилинади.

Университетнинг ўқитувчилар тайёр-
лаш факультети билан яқиндан танишув 
давомида Финляндия таълим тизими 
босқичлари бўйича тақдимотга гувоҳ 
бўлдик. Педагог ходимларни ўқитиш 
доирасида дастурлар, талаб этиладиган 
салоҳият ва малака ҳақида муҳим маъ-
лумотлар олинди. Айниқса, бошланғич 
таълим ўқитувчиларини тайёрлашда 
университетнинг инновацион ва сама-
радор ўқув дастурлари қизғин муҳокама 
қилинди. Машғулот давомида педагог-
лар салоҳиятини ошириш бўйича Фин-
ляндияда кенг фойдаланиладиган беш 
босқичли таълим дастури ҳақида маъ-
лумот берилди.

Олийгоҳнинг ахборот технологиялари 
факультетида таълим билан бирга ра-
қамлаштиришга оид илмий изланиш ва 
тадқиқотлар қилинишига гувоҳ бўлдик. 
Ўқитиш тизимида қўлланадиган халқа-
ро баҳолаш дастурларининг ўзига хос 
жиҳатлари: афзаллик ва камчиликлари 
тўғрисидаги маъруза билан танишдик. 
Ундан нафақат билим, кўплаб маълумот-
лар ҳам олдик. Келгусида фаолиятимиз-
да қўллаш бўйича бир қанча ғояларни 
қайд этиб қўйдик. Маърузанинг муҳим 
жиҳатларидан бири баҳолаш дастурлари 
орқали Финляндия таълим тизими прог-
нозлаб борилгани ҳамда таҳлилий маъ-
лумотлар тақдим этилгани бўлди.

Университет кутубхонаси ҳамда 
ўқув, илмий адабиёт ва ҳужжатлар 
сақланадиган музейлар, илмий нашр, 
монография, нашриёт ва тадқиқот 
марказлари, шунингдек, талабалар 
ва ушбу базадан фойдаланишни хоҳ-
ловчи фуқаролар учун бериладиган 
бепул онлайн маълумотлар платфор-
маси ҳақида тушунча олдик. Жумла-
дан, биргина 2022 йилда универси-
тет олимлари 3500 дан ортиқ илмий 
ресурс яратган бўлиб, уларнинг 80 
фоизи юқоридаги платформага жой-
лаштирилган. Улардан барча фойда-
ланиши мумкин.

Олдимизга қўйилган мақсадлар-
нинг дастлабкиси — Финляндия ва 
Швеция таълим тизими ютуқларини 
ўрганиб, янги билим ва малака эгал-
ладик. Айни дамда уларни мамлака-
тимизнинг ўзига хос ижтимоий-иқти-
содий жиҳатларини инобатга олган 
ҳолда таълим тизимимизга татбиқ 
этишнинг энг мақбул йўлларини иш-
лаб чиқиш, иш фаолиятимизда қўл-
лашга интиламиз ва бу, албатта, ўз 
натижасини беради.

Дилшод РУСТАМОВ,
филология фанлари доктори,

— 2021 йилда венгриялик на-
воийшунос Бенедик Пери билан 
учрашган чоғимизда тадқиқот-
чи чиғатой тили ва инглиз тилига 
асосланган луғат тузиш таклифини 
билдирган эди. Жорий йилда иш-
тирокингиздаги адабиётшунослар 
жамоаси эски ўзбек адабий тили 
ва инглиз тилига асосланган луғат 
тузиш борасида хайрли иш бошла-
гани ҳақида эшитдик...

— Бу ташаббус не-не тадқиқотчи 
олимлар, адабиётшунослар ва ман-
башуносларнинг орзуси эди. Ҳозирги 
кунда Этос Лоран университети ҳу-
зуридаги Шарқшунослик институти 
директори Бенедик Пери, камина, 
филология фанлари докторлари Шуҳ-
рат Сирожиддинов, Зулхумор Мир-
заева ҳамда Дилнавоз Юсупова би-
лан биргаликда эски ўзбек тилидаги 
матнлардан иборат қўлланма туздик. 
Қўлланмада эски ўзбек тилидаги матн-
лар аслият ёзувида, қисман лотинча 
транскрипцияда берилади. Энг асо-
сийси, талабалар учун эски ўзбек ти-
лидаги матнлар мажмуаси сифатида 
керакли қўлланма бўла олади. Бундай 
қўлланма ҳозиргача йўқ эди. “Эрас-
мус+” лойиҳаси доирасида бошланган 
бу халқаро ҳамкорлик Ғарбда мумтоз 
адабиётимизга, эски ўзбек тилидаги 
асарлар матнларига эътиборни кучай-
тиришга хизмат қиляпти. Янги авлод 
олимлари сафи кенгайишига ҳисса 
 қўшяпмиз. 

 
— Яқинда Самарқандда “Ўзбекис-

тон маданий мероси — янги Ренес-
санс асоси” VII хaлқаро конгресси 
бўлиб ўтди. Нуфузли анжуманда 
Мирзо Улуғбекнинг ёшлиги тасвир-
ланган сурат топилгани ҳақида жур-
налистларга берган маълумотингиз 
кўплаб шов-шувларга сабаб бўлди. 
Мазкур конгрессда тилга олинган 
муҳим масалалар ва маданий ме-
росимизнинг кашф этилган янги қў-
риқлари ҳақида айтиб ўтсангиз. 

 
— 5-8 ноябрь кунлари Самарқанд 

шаҳрида бўлиб ўтган конгрессда 40 
давлатдан 300 дан ортиқ таниқли экс-
перт, жумладан 20 та илмий ташкилот 
ва 6 та Фанлар академияси директор-
лари, шунингдек, ТУРКСОЙ вакилла-
ри иштирок этди. Анжуманда туркий 
тилли халқлар маданиятини ўрганиш 
жараёнининг янги даври бошлангани-
ни ҳис қилдик. Маърузачилар жаҳон 
илмий ҳамжамиятини бирлаштирган 
бундай форумларнинг аҳамияти ва 
зарурлигини таъкидлади. Шунингдек, 
Ўзбекистон ҳукуматининг маданий 
меросни асраб-авайлаш, ўрганиш ва 
оммалаштириш борасидаги саъй-ҳа-
ракатларини олқишлади. 

Ўзбекистон маданий меросини ўрга-
ниш, сақлаш ва оммалаштириш бўйича 
жаҳон жамияти ўтмишда заминимизда 
яратилган ва ҳозир турли сабаблар ту-

Халқаро туркий маданият 
ташкилоти — Турксой Бош котиби 
Султон Раев маърузаларидан 
бирида бундай деган эди: 
“Ўзбекистон кўп асрли, бой 
тарих ва маданий меросга эга, 
Буюк ипак йўли чорраҳасида 
жойлашган юрт. Унинг тарихи ва 
маданияти нафақат Марказий 
Осиё, балки бутун дунё туркий 
халқлари ўтмишининг ёрқин 
саҳифасидир. Бу халқнинг бой 
маданий меросини ўрганиш ва 
асраб-авайлаш учун кейинги 
йилларда кенг кўламли ишлар 
олиб борилмоқда. Бинобарин, 
маданий меросни сақлаш 
миллатнинг ўзлигини сақлаш 
билан баробардир”.
Филология фанлари доктори, 

профессор Афтондил ЭРКИНОВ билан суҳбатлашар эканмиз, ўтиб 
бораётган 2023 йилда ушбу ноёб меросимизни ўрганиш жараёнидаги 
янгиликлар ва мавжуд муаммолар билан қизиқдик.

файли дунёнинг йирик кутубхоналари 
ва музейларида, шахсий коллекциялар-
да сақланаётган санъат ва маданият 
дурдоналари ҳақида маълумот тўплаш 
мақсадида ташкил этилган. Ўтган давр 
мобайнида юзлаб олимлар, маҳаллий 
ва халқаро экспертлар, мутахассислар 
кўмагида дунёнинг турли ўлкаларида 
сақланаётган ноёб маданий меросимиз 
ҳақида тўпланган маълумотларнинг 
60 жилди “Ўзбекистон маданий ме-
роси” туркумида чоп этилди. Бу йилги 

конгрессда эса мазкур туркумда 61-70 
жилддан иборат 10 та янги китоб-аль-
бом тақдим этилди. Эътиборли жиҳати, 
ушбу тўплам кутубхоналарга бепул бе-
рилмоқда.

Бундан ташқари, яна ўндан ортиқ 
ноширлик лойиҳаси тақдимотлари 
ўтказилди. Албатта, буларни тўплаш 
осон бўлаётгани йўқ. Лекин ҳукума-
тимиз ва ҳомий ташкилотлар кўма-
гида, заҳматкаш олимларимизнинг 
изланишлари натижасида ноёб ман-
баларни ўрганиш ва халқимизга, бутун 
дунёга Ўзбекистон маданий мероси 
сифатида тақдим этишга эришиляпти.

Конгресс доирасидаги халқаро кон-
ференцияларда “Мероснинг янги қир-
раларини кашф этиб: жаҳон тўпламла-
ридаги ўзбек коллекциялари”, “Жаҳон 
жамияти лойиҳаларидан Шарқ қўлёз-
ма мероси дурдоналаригача”, “Жаҳон 
жамияти лойиҳаларида Марказий 
Осиё музейлари ва кутубхоналари”, 
“Марказий Осиё тарихи ва санъати: 
изланишлар ва кашфиётлар” ҳамда 
“Кино ва медиа олами: меросга янгича 
нигоҳ” каби мавзуларда муҳокамалар 
бўлиб ўтди. Уларда 120 га яқин илмий 
маъруза тингланди. Ана шу жараёнда 
сиз саволингизда таъкидлаб ўтган ян-
гилик — Мирзо Улуғбекнинг ёшликдаги 
сурати билан боғлиқ маълумотлар ўр-
тага чиқди. 

Ш.Маржоний жамғармасининг тўқи-
мачилик ва қўлёзмалар коллекцияси 
куратори Галина Ласикова жамғарма 
фондидан олинган бир ноёб миниатю-
ра ҳақида ҳикоя қилди. Миниатюрада 
устоз ва шогирд анъаналари, шунинг-
дек, машҳур Шайх Ориф Озодий ва ёш 
Мирзо Улуғбек тасвирланган. “Ошиқ-
лар йиғини” деб номланувчи мазкур 
асарнинг муаллифи маълум эмас. 
Тахмин қилинишича, миниатюра ХVII 
асрдаги Бухоро мактабига мансуб. Биз 

кўплаб тарихий шахсларимизнинг тў-
лиқ расмларига эга эмасмиз. Алишер 
Навоий, Абдураҳмон Жомий, Бобур 
Мирзо каби алломаларимиз тасвирла-
ри бадиий тасаввур орқали яратилган. 
Лекин Галина Ласикова тақдим этган 
бу маълумот тўлиқ ўрганилгани йўқ. 

Шу боис, аниқ хулоса айтмай тургани-
миз маъқул. Мирзо Улуғбекнинг сурати 
ҳақида матбуотда айтилган фикр ҳо-
зирча илмий фараз, холос.

Ўзбекистон маданий меросини ўрга-
ниш, сақлаш ва оммалаштириш бўйи-
ча жаҳон жамияти (WOSCU) 2018 йили 
40 мамлакатнинг 300 дан ортиқ шарқ-
шуноси ташаббуси билан ташкил этил-
ган бўлиб, 2019 йили Парижда расман 
рўйхатдан ўтган. Бу йил жамият Ўзбе-
кистонда рўйхатдан ўтди ва Тошкент 
шаҳрида ваколатхонасини очди. Бу 
ҳам жорий йилдаги муҳим воқеалар-
дан бири, десак бўлади. 

— Бир неча йиллардан буён мум-
тоз адабиётимизни ёшларга ўрга-
тишнинг инновацион усуллари ҳа-
қида тадқиқотчиларнинг бир неча 
таклиф ва мулоҳазалари, тажри-
балари ўртага ташлаб келинмоқда. 
Уларнинг қайси бири иш жараёнин-
гизда ва тадқиқотлар асносида қўл 
келди? 

— Таълим тизимимизда мумтоз 
адабиётни ўргатиш борасидаги муам-
молардан бири ўсмир ва ёшларнинг 
матн билан ишлаш малакаси етарли 
эмаслигидир. Шўро даврида ўқувчи-
лар миллати билан боғлиқ тарихга 
боғланиб қолмасин, деб матнга кўп 
эътибор қаратишмаган. Матнни қан-
дай таҳлил қилиш ва ундан қандай 
мазмун ва маълумот топишни зарур 
даражада ўргатишмаган. Чунки ёш-
ларни асл матнлардан узоқлаштириш-
га уринишган. Шукрки, ҳозир асл матн 
билан ишлаш, ундан маъно излаш 
биринчи ўринга чиқди. Қўлёзмалар 
бўйича ишлайдиган мутахассисларни 
тайёрлайдиган кафедралар кўпайди. 
Масалан, Ўзбекистон халқаро ислом 
академиясидаги ўзбек тили ва мумтоз 
шарқ адабиёти кафедраси матншунос-

лик бўйича нуфузли марказдир. Биз 
матншунослар тайёрлашимиз, мумтоз 
адабиёт бўйича малакали ходимларни 
етиштиришда матншунослик ва манба-
шуносликка катта аҳамият беришимиз 
керак. Бу йўналишда кўплаб ишлар 
қилиняпти, лекин кейинги йилларда 
навоийшуносликда, мумтоз матнлар 
билан ишлаш жараёнида тасодифий 
тадқиқотчилар кўпайди. Улар учун На-
воий асарлари ёки матншунослик бў-
йича мақола чоп этиш асосий масала 
ҳисобланади. Малакаси етарли эмас, 
бу соҳаларни яхши тушунмайди. Матн-
шуносликни араб ёзувига асосланган 
эски ўзбек тилидаги матнни кириллга 
ўгиришдангина иборат деб тушунади-
ган тадқиқотчилардан нима ҳам кутиш 
мумкин. Аслида, матншунослик улар 
ўйлагандан кўра кенг ва моҳияти чуқур 
соҳа, мураккаб жараёндир. Замона-
вий технологияларни жорий қилишда 
тадқиқотчининг ана шу билими муҳим 
аҳамият касб этади. Шундагина у кўҳ-
на маданиятимиз асрорини бугунги 
ўқувчига англатишнинг ўзига хос йўл-
ларини топиш учун изланади, қаттиқ 
меҳнат қилади. 

— Метрополитен музейи билан 
ҳамкорликдаги тадқиқотларингиз-
да аввал маълум бўлмаган қандай 
маълумотларга эга бўлдингиз? 

— Метрополитен музейи билан ҳам-
корликда Алишер Навоийнинг Ҳамид 
Сулаймон томонидан ўз вақтида тав-
сиф қилинган Алишер Навоий девони 
қўлёзмасининг асл нусхасини кўришга, 
унинг таркиби билан танишишга му-
ваффақ бўлдим.

Мазкур девонга киритилган ҳар бир 
ғазал билан қайтадан танишиб чиқ-
дим. Мазкур девон қўлёзмасига 1500 
йилда, яъни Алишер Навоий дунёдан 
ўтишидан бир йил олдин тартиб бе-
рилган. Уни хаттот Султонали Маш-
ҳадий кўчирган. Демак, ушбу қўлёз-
мани Алишер Навоий кўрган бўлиши 
эҳтимоли катта. Шунингдек, музейда 
Ҳусайн Бойқаронинг 1500 йили кўчи-
рилган девони билан ҳам танишиб 
чиқдим. Қўлёзмани Султонали Маш-
ҳадий кўчирган. Бу кичик девонни 
ҳам муаллифи ўз қўлига олган, деган 
тахминимиз бор. Чунки Султонали 
Машҳадий Ҳусайн Бойқаронинг сарой 
котиби бўлган. Бундан ташқари, 1427 
йилда Амир Темурнинг набираси Шоҳ-
рух Мирзонинг ўғли Иброҳим Султон 
томонидан кўчирилган Қуръон нусха-
сини ҳам шу музейда кўрдим. Иброҳим 
Султон Шерозда ҳукмронлик қилган ва 
жуда яхши хаттот бўлган. У Қуръонни 
бир неча бор кўчирган. Ана шу нусха-
лардан бири Метрополитен музейида 
сақланаётганидан бохабар бўлдик. 

— Алишер Навоий асарларининг 
мураккаб тили ўзига хос ва жозиба-
ли экани ҳақида хорижлик тадқиқот-
чилар ҳамиша ҳайрат билан гапира-
ди. Биз эса бу тилни ўрганишнинг 
қийинлиги ва луғатлар етишмовчи-
лигидан нолиймиз... 

— Эски ўзбек тилини ўрганиш, лу-
ғатлар етишмовчилиги масалани ҳал 
этишдаги шунчаки воситалар, холос. 
Ўрта асрлар эски ўзбек ёзувини ўқий 

олиш, ўрта асрлардаги тилни, Алишер 
Навоий асарлари моҳиятини англашни 
истаган одам барча қийинчиликларни 
бартараф этишга ўзида зарур маъна-
вий кучни ҳам топади. Қийинчиликлар 
доимо мавжуд бўлади. Сабаби, ўртада 
ўтган 4-5 аср давомида тилимизда-
ги сўзларнинг аксарияти янгиланган. 
Маънолари ўзгарган. Шунинг учун 
уларни тушунишимиз анчагина мурак-
каб. Уларни тўғри англаш учун араб ва 
форс тилларини ҳам яхши билишимиз 
керак. Лекин гап фақат тилни тушу-
нишнинг ўзидами? Агар фақат шунда 
бўлса, Афғонистондан келган, форс 
тили мактабларини битирган, ўзбек 
тилини билган барча талабалар ал-
лақачон Алишер Навоий ва ўрта аср 
тилини бемалол тушунган бўларди. 
Гап тил қийинчилигида эмас, мазмун 
ва маъно мураккаблигида. Алишер 
Навоий фалсафий шоир. Буюк мута-
факкир. Унинг асарларини тушуниш 
ва англаш учун ўша давр адабиёти 
хусусиятларини, тасаввуф фалса-
фасини, астрономияни, физикани, 
географияни, математикани англаш 
зарур. 

— 2023 йилда миллий илдизла-
римизни англаш, фикр уйғоқлиги-
га янада кўпроқ эришиш, маданий 
меросимизни ўрганиш борасидаги 
қайси лойиҳалар ва нашрлардан 
кўнглингиз тўлди? 

 
— Шукрким, жорий йилда қувонти-

радиган ютуқларимиз бор. 2019-2022 
йилларда “Ўзбекистонга оид хориж-
да сақланаётган маданий бойликлар 
реестрини яратиш, нодир қўлёзма 
асарларнинг факсимилесини нашр 
этиш” лойиҳаси доирасида “Ўзбе-
кистонга оид хориждаги қўлёзма 
асарлар реестри”нинг 1-жилди нашр 
этилганди. Унда юртимизда яшаб ўт-
ган ўнлаб алломанинг хориждаги юз-
лаб қўлёзма асарлари рўйхати кел-
тирилган. Ҳозир мазкур реестрнинг 
иккинчи ва учинчи жилдлари Мада-
ний мерос агентлиги томонидан чоп 
этилиш арафасида. Бу жилдлардан 
ўнлаб алломаларимизнинг хорижда-
ги кутубхона ва музейларда сақла-
наётган қўлёзмаларига оид маълу-
мотлар ўрин олган. 

Бу уч жилд китобни тайёрлашда 
фалсафа фанлари доктори, профес-
сор Роиқ Баҳодиров, тарих фанлари 
доктори Ўктам Султонов, тарих фан-
лари номзодлари Дилшод Расулов, 
Саид акбар Муҳаммадаминов, фи-
лология фанлари бўйича фалсафа 
доктори Ойсара Мадалиева, илмий 
ходимлар Санжар Ғуломов, Ирода 
Қаюмова, Филипп Ҳуснутдинов, Ко-
мила Бекова каби олимлар қаторида 
мен ҳам иштирок этганимдан, айни 
савобли ишни амалга оширишда бор 
билимим ва салоҳиятим билан ҳис-
самни қўшганимдан ниҳоятда мам-
нунман. 

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

ёхуд хорижликлар бизга қийин туюлган  
эски ўзбек адабий тилини ўта жозибали деб ҳисоблайди

Сарҳисоб

МИЛЛИЙ МАДАНИЙ УЙFОНИШ 
СИЛСИЛАСИНИНГ ОЛТИН ДАВРИ


